
Ynglŷn â Banc Busnes Prydain
Banc datblygu economaidd llywodraeth 
y DU yw Banc Busnes Prydain. Wedi'i 
sefydlu ym mis Tachwedd 2014, ei 
genhadaeth yw gyrru twf a ffyniant 
cynaliadwy ledled y DU a galluogi'r newid i 
economi sero net, trwy wella mynediad at 
gyllid i fusnesau llai.

Ei gylch gwaith yw dylunio, cyflwyno a 
rheoli rhaglenni mynediad busnesau llai 
ledled y DU at gyllid yn effeithlon ar gyfer 
llywodraeth y DU.  Mae rhaglenni craidd 
Banc Busnes Prydain yn cefnogi dros 
£23bn o gyllid i bron 64,000 o fusnesau llai 
(ddiwedd mis Mawrth 2025).

Yn ogystal â chynyddu'r cyflenwad a'r 
amrywiaeth o gyllid ar gyfer busnesau 
llai yn y DU drwy ei raglenni, mae'r Banc 
yn gweithio i godi ymwybyddiaeth a 

dealltwriaeth o'r opsiynau cyllid sydd ar 
gael i fusnesau llai.

Yn 2025, rhoddwyd capasiti ariannol 
parhaol cynyddol o £25.6bn i'r Banc, 
a mwy o hyblygrwydd i gyflawni. Mae 
Cynllun Strategol Pum Mlynedd y Banc yn 
amlinellu sut y bydd y Banc yn gweithredu 
drwy ei fusnesau Buddsoddi a Bancio, a'i 
swyddogaeth Datblygu Busnes, i gyflawni'r 
ymrwymiadau yn y cynllun. Disgwylir i 
weithgarwch cynlluniedig y Banc dros y 
pum mlynedd nesaf ariannu tua 180,000 
o fusnesau, cefnogi creu tua 370,000 o 
swyddi newydd, denu £26bn o gyfalaf 
preifat ychwanegol a helpu i ddarparu 
£68bn o fudd i'r economi.

Ynglŷn â Dirnad  
Economi Cymru 
Gan ddod ag ymchwil economaidd a 
BBaChau ynghyd, mae Dirnad Economi 
Cymru yn gydweithrediad ymchwil 
unigryw rhwng Banc Datblygu Cymru, 
Ysgol Fusnes Caerdydd, Ysgol Fusnes 
Bangor, y Ganolfan Ymchwil Menter, a'r 
Swyddfa Ystadegau Gwladol.

Mae Dirnad Economi Cymru yn casglu 
ac yn dadansoddi data ar farchnad gyllid 
Cymru, gan gyfoethogi'r ddealltwriaeth o 
economi Cymru.

Mae ei ymchwil yn rhoi cipolwg cadarn 
a dibynadwy ar gyflenwad cyllid, a'r galw 
amdano, ym marchnad Cymru o fewn cyd-
destun economaidd ehangach Cymru.

Mae Dirnad Economi Cymru yn cynhyrchu 
adroddiadau chwarterol, blynyddol a 
phwrpasol i:

	– Tracio’r cyflenwad o gyllid, a’r galw 
amdano, ledled Cymru

	– Gwella'r ddealltwriaeth o BBaChau 
a'u rôl o fewn economi Cymru

	– Creu ffyrdd arloesol o fesur, dehongli ac 
olrhain data busnesau bach a chanolig

	– Nodi a mynd i'r afael â bylchau yn nata 
cyllid BBaChau Cymru

	– Gwella'r ddealltwriaeth o effaith 
economaidd ehangach Banc  
Datblygu Cymru

I gael mynediad at adroddiadau a 
gyhoeddwyd hyd yma ac i gofrestru i 
dderbyn adroddiadau Dirnad Economi 
Cymru, cliciwch yma. 

https://developmentbank.wales/cy/gwasanaethau-eraill/dirnad-economi-cymru

Trosolwg o brosiect y  
Gwledydd Ddatganoledig
Gall cyfansoddiad economïau is-ranbarthol 
amrywio'n sylweddol o fewn gwlad benodol. 
Ffactorau fel lleoliad (trefol/gwledig/
arfordirol), cefndir perchnogion busnesau 
(rhywedd, oedran ac ethnigrwydd), y sylfaen 
fusnes leol, maint/aeddfedrwydd busnesau, 
a'r cyfansoddiad sectoraidd i gyd yn effeithio 
ar natur economïau is-ranbarthol. Mae'r 
prosiect hwn yn ceisio deall i ba raddau y 
mae'r nodweddion gwahanol hyn yn effeithio 
ar neu'n dylanwadu ar agweddau tuag at 
ddefnyddio cyllid allanol ymhlith BBaChau. 

Ar ôl cefnogi Baromedr Menter Gogledd Iwerddon 
ers 2021, mae Banc Busnes Prydain wedi gweithio 
gyda Menter Gogledd Iwerddon i ddeall yn well 
y gwahaniaethau rhwng mynediad rhanbarthol 
at  economïau cyllid ac wedi datblygu ymyriadau pwrpasol 
yn unol â hynny. Mae'r prosiect hwn yn ceisio mabwysiadu 
dull tebyg ledled Cymru a'r Alban, wrth gynnal cymhariaeth 
rhwng y Gwledydd Datganoledig ar yr un pryd. Dyma'r 
drydedd flwyddyn i'r Banc gefnogi'r prosiect hwn, ar ôl 
cyhoeddi cyfres o adroddiadau mynediad at gyllid is-
ranbarthol penodol i'r genedl yn 2024 a 2025.     

Gan gynnal arolygon mynediad at gyllid gyda thua 500 o 
ymatebwyr BBaChau a defnyddio cwotâu i sicrhau bod y 
sampl yn gynrychioliadol ym mhob Gwlad Ddatganoledig, 
mae Banc Busnes Prydain yn gweithio ochr yn ochr â 
Business Gateway Llywodraeth yr Alban, Dirnad Economi 
Cymru ac Enterprise Northern Ireland i gynhyrchu trydydd 
rhifyn o'r adroddiadau hyn. Dyma'r adroddiad diweddaraf 
ar gyfer Cymru, wedi'i gyhoeddi ochr yn ochr ag un ar 
gyfer Gogledd Iwerddon ac un ar gyfer yr Alban.

 

Methodoleg prosiect Cymru

Yng Nghymru, cynhaliwyd gwaith maes yr 
arolwg gan Beaufort Research fel rhan o 
Arolwg Omnibws Busnes mis Hydref 2025. 

Mae canfyddiadau'r arolwg yn adeiladu ar 476 o 
gyfweliadau â sefydliadau busnes wedi'u lleoli yng 
Nghymru, a nodwyd trwy berchenogaeth llinell ffôn 
fusnes. Cynhaliwyd cyfweliadau rhwng 29 Medi a 17 
Hydref 2025 gan ddefnyddio technoleg Cyfweld dros y 
Teleffon â Chymorth Cyfrifiadur. Targedwyd busnesau 
bach a chanolig (BBaChau) gan y gwaith maes, a ddiffinnir 
fel busnesau â hyd at 250 o weithwyr (llawn amser neu 
ran-amser) yn y lleoliad y cysylltwyd ag ef. Diffiniwyd 
ymatebwyr cymwys fel y rheolwr, pennaeth, perchennog, 
rheolwr gyfarwyddwr neu uwch reolwr arall a oedd yn 
bresennol adeg y cyfweliad. Cynlluniwyd y fframwaith 
samplu ar gyfer yr arolwg i fod yn gynrychioliadol o 
bob sefydliad BBaCh sydd wedi'i leoli yng Nghymru. I'r 
perwyl hwn, roedd y ffrâm samplu yn cynnwys cwotâu 
cydgysylltiedig ar weithgarwch a maint busnes o fewn 
rhanbarthau, yn seiliedig ar gyfrifon poblogaeth busnes 
a gyflenwyd gan Leoliad y Farchnad. Ar ôl casglu'r data 
hyn, defnyddiwyd pwysoli i gywiro gwyriadau bach rhwng 

https://www.enterpriseni.com/pages/ni-enterprise-barometer

Tabl 1 

Cyfansoddiad sampl BBaChau 
Rhanbarth Maint y sampl % Sampl

Gogledd Cymru 104 22%

De-ddwyrain Cymru 190 40%

De-orllewin Cymru 105 22%

Canolbarth Cymru 77 16%

Cyfanswm 476 100%

gweithgarwch busnes a chyfansoddiad maint sampl yr 
arolwg a phoblogaeth ehangach y BBaChau. Mae Tabl 1 
yn dangos proffil daearyddol y sampl. Disgrifir y pedwar 
rhanbarth a gyflwynir ymhellach yn yr adran nesaf. 

Am yr ail flwyddyn yn olynol, mae'r dadansoddiad hefyd yn 
cael ei ategu gan y mewnwelediadau ansoddol a gasglwyd  
trwy grŵp ffocws rhithwir. Cynhaliwyd y grŵp ffocws hwn 
ar 3 Tachwedd 2025 gyda grŵp o berchnogion busnesau 
bach o bob cwr o Gymru.

Roedd holiadur yr arolwg yn ceisio ymatebion i wyth 
cwestiwn allweddol, a atgynhyrchwyd o Arolwg Cyllid 
Busnes blynyddol Banc Busnes Prydain (Atodiad 1). Ochr 
yn ochr â'r rhain, casglodd wybodaeth am amrediad 
o nodweddion cymdeithasol-ddemograffig a busnes 
yr ymatebwyr, a ddangosir yn Atodiad 1. Mae'r Arolwg 
Omnibws hwn yn darparu sampl mwy o ymatebion ar 
gyfer Cymru nag a fyddai'n bosibl ei gasglu trwy arolygon 
ledled y DU (sydd â chyfyngiadau mwy o ran maint y 
gwaith maes y gallant ei gwblhau mewn unrhyw genedl a 
rhanbarth unigol yn y DU). Felly, mae'n darparu cyfleoedd 
digynsail i ddadansoddi tirwedd cyllid BBaChau Cymru 
ar lefel fanwl iawn. Er gwaethaf y maint sampl mawr hwn, 
mae'r data yn dal i fod yn destun amrediad o gyfyngiadau. 
Amlinellir y rhain yn Atodiad 2 – Cafeatau methodolegol.

1. Gogledd Cymru
Mae Gogledd Cymru yn ymfalchïo mewn ecosystem 
BBaChau amrywiol, sy'n cwmpasu ardaloedd gwledig, 
trefol ac arfordirol. Yn bennaf wledig, mae'r rhanbarth 
wedi'i nodweddu gan sector twristiaeth ffyniannus a 
BBaChau mewn sectorau fel gweithgynhyrchu uwch ac ynni 
adnewyddadwy, gyda chwmnïau technoleg newydd hefyd 
ar gynnydd. Mae trefi arfordirol fel y Rhyl a Phrestatyn yn 
enghreifftiau o amrywiaeth economaidd Gogledd Cymru, 
gyda ffocws hanesyddol ar dwristiaeth bellach yn ehangu i 
gynnwys masnach, diwydiant a manwerthu. 

Nod datblygiadau fel Bargen Twf Gogledd Cymru a 
chymeradwyaeth Ynys Môn fel porthladd rhydd gan 
lywodraethau Cymru a'r DU yw hybu cysylltedd ac 
arloesi, gan feithrin cyfleoedd twf i BBaChau a gwella 
rhagolygon buddsoddi ymhellach ar gyfer y rhanbarth. Mae 
amcangyfrifon StatsCymru ar gyfer 2023 yn dangos bod 
tua 60,000 o BBaChau yng Ngogledd Cymru yn cyflogi tua 
173,000 o bobl.

Mae'r set ddata wedi'i rhannu fesul awdurdod lleol, 
ac mae 22 ohonynt ac rydym wedi'u grwpio i'r 
rhanbarthau canlynol:  

Rhanbarth Awdurdod Lleol Lliw

 1. Gogledd Cymru
Wrecsam, Sir y Fflint, Sir Ddinbych, 
Conwy, Ynys Môn, Gwynedd –  
Arfon a Dwyfor yn unig

Pinc

 2. Canolbarth Cymru
Ceredigion, Powys, Gwynedd – 
Meirionnydd yn unig

Melyn

 3. De-ddwyrain Cymru

Pen-y-bont ar Ogwr, Blaenau Gwent, 
Caerffili, Caerdydd, Rhondda Cynon 
Taf, Sir Fynwy, Casnewydd, Merthyr 
Tudful, Torfaen, Bro Morgannwg

Oren

 4. De-orllewin Cymru
Abertawe, Castell-nedd a Port Talbot, 
Sir Gaerfyrddin, Sir Benfro

Lelog

1

2

3

4

2. Canolbarth Cymru
Mae Canolbarth Cymru yn cynnig cefndir hardd i 
BBaChau, gyda chymysgedd o dirweddau gwledig a 
threfi bach. Mae BBaChau y rhanbarth yn amrywiol, yn 
cwmpasu sectorau fel amaethyddiaeth, twristiaeth, ynni 
adnewyddadwy, a gweithgynhyrchu arbenigol, ar draws 
sbectrwm eang o feintiau busnesau a gweithgaredd 
economaidd. Er gwaethaf wynebu heriau o ran cysylltedd 
a mynediad at farchnadoedd, mae mentrau fel Bargen Twf 
Canolbarth Cymru yn ceisio mynd i'r afael â bylchau mewn 
seilwaith ac ysgogi twf economaidd. Mae BBaChau yn 
elwa o rwydweithiau cefnogol fel Grŵp Gweithgynhyrchu 
Canolbarth Cymru a Champws Arloesi a Menter Prifysgol 
Aberystwyth. Mae amcangyfrifon ar gyfer 2023 yn dangos 
bod Canolbarth Cymru yn gartref i tua 27,000 o BBaChau, 
gan ddarparu cyflogaeth i dros 67,000 o unigolion.

3. De-ddwyrain Cymru
Mae De-ddwyrain Cymru yn ganolfan ddynamig ar gyfer 
BBaChau, gan gyfuno canolfannau trefol fel Caerdydd 
a Chasnewydd ag ardaloedd gwledig. Mae'r rhanbarth 
yn ymfalchïo mewn seilwaith sefydledig â chysylltiadau 
trafnidiaeth gyhoeddus da. Mae Caerdydd a Chasnewydd 
gyda'i gilydd yn ffurfio un o ddau glwstwr sy'n cael eu 
harwain gan arloesi fel y'u nodwyd yng Nghymru gan 
Draciwr Cenhedloedd a Rhanbarthau 2023 Banc Busnes 
Prydain. Gyda chyfran fawr o gwmnïau sy'n cael eu 
harwain gan arloesi yn chwilio am grantiau ac ecwiti 
i gefnogi ymchwil a datblygu, mae cwmnïau deillio yn 
cynrychioli cryn dipyn o'r gweithgarwch ecwiti. Mae 
sefydliadau fel Prifysgol Caerdydd a mentrau fel Rhaglen 
Twf Busnes Prifddinas-Ranbarth Caerdydd yn darparu 
cymorth arloesi ac entrepreneuriaeth. Yn 2023, roedd gan 
Dde-ddwyrain Cymru tua 104,000 o BBaChau, gan gyflogi 
dros 322,000 o bobl.

4. De-orllewin Cymru
Mae De-orllewin Cymru yn cynnig cymysgedd o swyn 
arfordirol a threftadaeth ddiwydiannol, gan feithrin 
ecosystem amrywiol i BBaChau. Mae sectorau 
traddodiadol fel amaethyddiaeth a gweithgynhyrchu yn 
cydfodoli â diwydiannau sy'n dod i'r amlwg fel gwyddorau 
bywyd, technoleg forol ac ynni adnewyddadwy. Mae 
Abertawe, un o ddau glwstwr dan arweiniad arloesedd yng 
Nghymru ar gyfer Traciwr Cenhedloedd a Rhanbarthau 
2023, yn sbarduno arloesedd ac entrepreneuriaeth yn 
y rhanbarth. Mae cyfran fawr o gwmnïau sy'n cael eu 
harwain gan arloesi yn Abertawe yn ceisio grantiau ac 
ecwiti i gefnogi ymchwil a datblygu. Nod mentrau fel 
Bargen Ddinesig Bae Abertawe yw hybu arloesi a seilwaith, 
tra bod y Porthladd Rhydd Celtaidd yn canolbwyntio 
ar dwf economaidd newydd, sgiliau'r dyfodol, a 
gweithgynhyrchu ar gyfer De-orllewin Cymru. Gyda thua 
55,000 o BBaChau yn y rhanbarth yn 2023, yn cyflogi dros 
156,000 o unigolion, mae De-orllewin Cymru yn parhau i 
esblygu fel canolfan ar gyfer entrepreneuriaeth  
ac arloesi.

Canfyddiadau cyffredinol
Roedd 66% o BBaChau yng Nghymru yn defnyddio 
cyllid allanol ddiwedd 2025. Cardiau credyd (busnes a 
phersonol) oedd y ffurf ariannu a ddefnyddiwyd amlaf 
ymhlith busnesau llai yng Nghymru, gyda chyfradd defnydd 
o 31% a 23% yn y drefn honno. Yr ail a'r drydedd ffurfiau 
cyllido a ddefnyddiwyd amlaf oedd benthyciadau Covid-19 
a gorddrafftiau busnes unwaith eto. 

Ychydig o dan un o bob pump o fusnesau llai (19%) yng 
Nghymru adroddodd eu bod wedi profi rhwystrau rhag 
cael mynediad at gyllid, gyda'r gyfran uchaf o ymatebwyr 
a nododd rwystrau yn sôn am y gallu i gael/ad-dalu cyllid 
(46%), diffyg ymwybyddiaeth neu argaeledd cyllid opsiynau/
cymorth (30%) ac amser/cymhlethdod ceisiadau cyllid (18%).

Roedd 8 o bob 10 busnes yng Nghymru yn ystyried bod eu 
sefyllfa llif arian yn gadarnhaol. O'r rhai â chanfyddiadau 
negyddol o ran llif arian, nodwyd cost uwch o wneud 
busnes gan bron i 8 o bob 10 (78%) fel y ffactor cyfrannol 
mwyaf, ac yna galw/piblinell werthu wan (36%). 

Nododd 17% o fusnesau llai yng Nghymru gyfan fod angen 
cyllid ychwanegol arnynt dros y 12 mis nesaf. O'r rhain, 
dywedodd y mwyafrif (63%) fod ganddyn nhw ofyniad 
o £50k neu lai, gyda dim ond ychydig o dan chwarter yr 
ymatebwyr cymwys (23%) yn nodi gofyniad rhwng £50k a 
£250k a'r 14% sy'n weddill â gofyniad mwy. 

Y ffurfiau cyllid mwyaf cyffredin yr oedd busnesau yng 
Nghymru sydd ag angen cyllid yn rhagweld y byddent yn eu 
cyrchu dros y flwyddyn nesaf oedd benthyciadau busnes, a 
grybwyllwyd gan 58% o'r ymatebwyr, ac yna grantiau yn 41%. 
Roedd bron i hanner (48%) o fusnesau llai a ragwelodd y 
byddai angen cyllid arnynt dros y flwyddyn nesaf yn bwriadu 
ei ddefnyddio ar gyfer gwariant cyfalaf, tra bod ychydig o dan 
bedwar o bob deg (39%) yn nodi y byddent yn ei ddefnyddio 
at ddibenion cyfalaf gweithio. Ymhlith busnesau yng 
Nghymru a ragwelodd y byddent ei angen dros y flwyddyn 
nesaf, roedd 62% yn teimlo'n hyderus yn eu gallu i'w sicrhau. 

Roedd ychydig o dan hanner (48%) o fusnesau llai yng 
Nghymru yn disgwyl sefydlogrwydd yn y flwyddyn nesaf, tra 
bod 3 o bob 10 (30%) yn disgwyl twf a'r gweddill yn disgwyl 
crebachiad, amodau masnachu anodd/risg o gau neu 
roeddent yn ansicr, sef 11%, 7% a 2% yn y drefn honno.

Adroddodd ymatebwyr gwrywaidd a benywaidd gynnydd 
yn y defnydd o gyllid yn 2025, er bod dadansoddiad yn 
awgrymu bod ymatebwyr gwrywaidd yn fwy tebygol o 
ddefnyddio mathau lluosog o gyllid. Byddai hyn, ochr yn ochr 
â rhwystrau i gael mynediad at gyllid yn lleihau i ymatebwyr 
benywaidd, yn awgrymu gwelliannau yn ei hygyrchedd.

I fusnesau sydd ag un gweithiwr yn unig, mae llif arian 
yn arbennig o heriol, gyda mwy o fusnesau yn disgwyl 
masnachu ag anhawster neu mewn perygl o gau (17%) na 
thyfu'n gymedrol (16%). Yn y cyfamser, mae busnesau sydd 
â 2-9 a 10+ o weithwyr yn gyffredinol gadarnhaol am y 
flwyddyn i ddod.

Roedd llai nag  

1 o bob 5 (19%) 
wedi profi rhwystrau  
i gael mynediad at gyllid

Roedd  

62%  
a oedd ag angen cyllid 
yn teimlo'n hyderus y 
byddent yn ei sicrhau

17%
angen cyllid 
ychwanegol dros  
y flwyddyn nesaf

Adroddodd tua dwy 
ran o dair (66%) o 
BBaChau Cymru eu 
bod yn defnyddio cyllid

Canfyddiadau is-genedlaethol
Roedd cyfraddau defnyddio cyllid allanol yn amrywio 
ar draws pedwar rhanbarth Cymru (Gogledd Cymru, 
Canolbarth Cymru, De-ddwyrain Cymru, De-orllewin 
Cymru), gyda'r unig wahaniaeth ystadegol arwyddocaol yn 
cael ei arsylwi mewn perthynas â diffyg defnydd llwyr o 
gyllid ecwiti, a oedd yn llawer is yng Ngogledd Cymru (0%) 
nag yn unrhyw ranbarth arall yng Nghymru 

Nid oedd barn busnesau llai ynghylch a oeddent yn profi 
rhwystrau i gael mynediad at gyllid yn amrywio mewn 
ffordd ystadegol arwyddocaol ar draws pedwar rhanbarth 

Cymru, er bod ymatebwyr yng Ngogledd Cymru a De-
orllewin Cymru yn ymddangos yn fwy tueddol o adrodd 
hyn na'r rhai a oedd wedi'u lleoli mewn mannau eraill. 

Roedd cyfran y busnesau llai a oedd yn ystyried bod eu 
sefyllfa llif arian yn gadarnhaol yn fras debyg, gyda Gogledd 
Cymru a Chanolbarth Cymru yn cynnwys y gyfran uchaf 
yn adrodd hyn (y ddau yn 83%), tra bod gan Dde-ddwyrain 
Cymru a De-orllewin Cymru'r isaf (y ddau 79%), er nad 
oedd hyn yn bodloni'r meini prawf ar gyfer arwyddocâd 
ystadegol. O'r rhai a nododd sefyllfa llif arian negyddol, 
nodwyd gwahaniaeth ystadegol arwyddocaol gan fusnesau 
yng Nghanolbarth Cymru gan nodi cost uwch benthyca a 
thelerau gwael i gyflenwyr fel ffactorau a gyfrannodd. 

Roedd yn ymddangos bod ymatebwyr yng Nghanolbarth 
Cymru yn llawer llai tebygol o nodi eu bod yn disgwyl 
y bydd angen cyllid ychwanegol arnynt dros y 12 mis 
nesaf na'u cymheiriaid mewn mannau eraill (14%), ond ni 
chanfuwyd bod gwahaniaethau rhanbarthol yn ystadegol 
arwyddocaol. Canfuwyd gwahaniaethau ystadegol 
arwyddocaol ar draws gwahanol ranbarthau Cymru yng 
nghyfran y busnesau llai oedd ag angen symiau dros 
£250k, sy'n awgrymu mai ymatebwyr yn Ne-ddwyrain 
Cymru (25%) oedd fwyaf tebygol o nodi bod ganddynt 
ofyniad cyllid yn y braced hwn, gyda'r gwrthwyneb yn wir 
yng Ngogledd Cymru (5%).   

Nid oedd hyder busnesau llai wrth sicrhau cyllid 
ychwanegol dros y 12 mis nesaf ar draws pedwar 
rhanbarth Cymru yn wahanol mewn ffordd ystadegol 
arwyddocaol o'r cyfartaledd cenedlaethol, er bod 
busnesau llai yn Ne-orllewin Cymru (45%) wedi dangos 
y lefelau isaf o hyder wrth sicrhau'r cyllid ychwanegol 
oedd ei angen arnynt dros y flwyddyn nesaf, o'i gymharu â 
gweddill Cymru (62%). 

Roedd disgwyliadau busnesau llai o'u perfformiad dros 
y flwyddyn nesaf yn weddol debyg ar draws y pedwar 
rhanbarth, gyda'r unig wahaniaeth ystadegol arwyddocaol 
a ganfuwyd yn Ne-ddwyrain Cymru, lle'r oedd y gyfran 
isaf o ymatebwyr yn disgwyl sefydlogrwydd. (42%), er bod 
ganddyn nhw'r disgwyliadau twf uchaf ar y cyd â rhanbarth 
y De-orllewin (34%). Yn y cyfamser, roedd llai yn gymesur 
o ymatebwyr  yng Nghanolbarth Cymru (22%) yn rhagweld 
perfformiad busnes cynyddol nag mewn rhanbarthau eraill.

Cymhariaeth y Gwledydd Datganoledig 
Cymru oedd â'r ail gyfran uchaf o fusnesau llai sy'n defnyddio 
cyllid allanol ymhlith Gwledydd Datganoledig y DU. Roedd 
patrymau defnydd cyllid yn ôl math ymhlith BBaChau yng 
Nghymru yn debyg iawn i'r Gwledydd Datganoledig eraill o 
ran y rhan fwyaf o fathau o gyllid, ar wahân i orddrafftiau 
busnes, cardiau credyd personol a grantiau.  

Busnesau yng Ngogledd 
Cymru a De-orllewin 
Cymru oedd fwyaf tebygol 
o fod ag angen cyllid dros y 
flwyddyn nesaf.

Busnesau yng Ngogledd 
Cymru oedd leiaf 
tebygol o fod yn 
defnyddio cyllid ecwiti

Cymru oedd â'r gyfran fwyaf o fusnesau llai yn nodi 
unrhyw rwystrau i gyllid allanol (19%), er mai dim ond 
ychydig yn uwch oedd hyn na Gogledd Iwerddon (18%). 
Sgoriodd y ddwy genedl yn uwch ar y dimensiwn hwn na'r 
Alban, lle adroddwyd am rwystrau gan 13% o'r ymatebwyr.

Yn y cyfamser, roedd patrymau ymateb busnesau a 
nododd o leiaf un rhwystr yn amrywio ychydig ar draws 
Cymru, Gogledd Iwerddon a'r Alban. Yn benodol, materion 
sy'n ymwneud â diffyg ymwybyddiaeth neu argaeledd 
opsiynau/cymorth cyllid oedd â chyfradd sylweddol uwch 
yng Nghymru (30%) nag yn yr Alban neu Ogledd Iwerddon 
(y ddau 22%).

Roedd canfyddiadau busnesau Cymru o'u sefyllfa llif 
arian fel un cadarnhaol (80%) wedi'u cydgyfeirio'n fwy 
cyffredinol â'r Alban (85%) na Gogledd Iwerddon (69%).

O'i gymharu â Gwledydd Datganoledig eraill y DU, roedd 
cyfran gyffredinol y BBaChau a ragwelodd y byddai angen 
cyllid ychwanegol arnynt dros y 12 mis nesaf yn sylweddol 
is yng Nghymru. (17%), ar lai na hanner y lefel a welwyd 
yn yr Alban a Gogledd Iwerddon (47% a 42% yn y drefn 
honno). Gellir gweld gwahaniaethau hefyd ar draws y 
Gwledydd Datganoledig o ran maint y cyllid ychwanegol 
sydd ei angen, gyda mwy o fusnesau llai yn rhagweld 
gofyniad cyllid uwchlaw £250k yng Nghymru (14%) nag  
yng Ngogledd Iwerddon a'r Alban.

Ymhellach, roedd BBaChau yng Nghymru yn fwy tueddol 
o ragweld cael mynediad at fenthyciadau busnes i 
ddiwallu eu hanghenion ariannol dros y flwyddyn nesaf 
o'i gymharu â'r Gwledydd Datganoledig eraill, ac yn llawer 
llai tueddol o ystyried defnyddio gorddrafftiau busnes 
neu gardiau credyd personol at y diben hwn. Roedd 
hyder yn eu gallu i sicrhau'r cyllid oedd ei angen arnynt 
dros y 12 mis nesaf (62%) yn wahanol i Ogledd Iwerddon 
(53%) a'r Alban (85%).  

Busnesau llai yng Nghymru oedd y lleiaf optimistaidd 
ynghylch eu rhagolygon twf dros y 12 mis nesaf (30%) o'i 
gymharu â'r rhai sydd wedi'u lleoli yng Ngogledd Iwerddon 
(56%) a'r Alban (49%), gyda chyfran sylweddol uwch yn 
adrodd eu bod yn disgwyl aros yn sefydlog (48%) nag yn y 
ddwy genedl arall (30% yng Ngogledd Iwerddon a 39% yn 
yr Alban). 

Roedd BBaChau yng 
Nghymru yn llai cadarnhaol 
ynglŷn â thwf dros y 12 mis 
nesaf, o'i gymharu â'r rhai 
yng Ngogledd Iwerddon  
a'r Alban

Roedd 58% 
o BBaChau Cymru 
oedd ag angen cyllid 
yn rhagweld y byddai 
modd iddynt gael 
benthyciadau busnes

1.	 Defnydd cyllid allanol 

Mae'r canlyniadau'n dangos bod 66% o 
fusnesau llai yng Nghymru yn defnyddio 
cyllid allanol ar adeg yr arolwg (Ffigur B1.1), 
i fyny o 57% yn yr arolwg a gynhaliwyd yn 
Hydref 2024 a'r ail flwyddyn yn olynol gyda 
mwy o ddefnydd o gyllid allanol. Roedd 
cyfraddau defnydd cyllid cyffredinol yn 
amrywio ar draws pedwar rhanbarth Cymru, 
gyda'r De-orllewin yn uchaf (71%) tra bod y 
De-ddwyrain yn isaf (63%).

O ran mathau o gyllid, cardiau credyd busnes a phersonol 
oedd y rhai a ddefnyddir amlaf ymhlith busnesau llai yng 
Nghymru, gyda chyfradd defnydd o 31% a 23% yn y drefn 
honno (Ffig B1.2). Dilynwyd hyn yn agos gan fenthyciadau 
Covid-19 a gorddrafftiau busnes, y ddau ohonynt ar 22%, 
gyda'r olaf yn profi cynnydd o 6 pwynt canran mewn 
defnydd o 2024. Cafodd cynhyrchion benthyciadau 
eraill (12%) eu defnyddio ar gyfradd ychydig yn uwch na'r 
llynedd (11%), tra bod cyfran y BBaChau sy'n defnyddio 
mathau eraill o gyllid – fel grantiau neu gyllid ecwiti/ased/
anfoneb – yn llawer llai (7% neu lai) ledled y genedl.

Ffigur B1.1 

Defnydd o gyllid allanol ymhlith busnesau sydd wedi'u lleoli yng Nghymru, fesul rhanbarth 
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), 
Canolbarth Cymru (77)

Canran

100

20

40

60

80

0

Canolbarth 
Cymru

De-ddwyrain 
Cymru

De-orllewin 
Cymru

Gogledd Cymru Cymru 
Gyfan

31
37

29
36 34

69
63

71
64 66

Defnyddio un neu fwy 
o fathau o gyllid allanol

Ddim yn defnyddio 



Banc Busnes Prydain 
Dirnad Economi Cymru

Adroddiad Cyrchu Cyllid ar gyfer BBaCh Cymru

17

Ffigur B1.2 

Defnydd o gyllid allanol ymhlith busnesau sydd wedi'u lleoli yng Nghymru, fesul rhanbarth a  fesul math o gyllid  
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), Canolbarth Cymru (77).

Mae lefelau defnydd ar gyfer gwahanol fathau o gyllid 
allanol yn dangos rhai amrywiadau ar draws busnesau llai 
sydd wedi'u lleoli mewn gwahanol ranbarthau o Gymru. 
Yr unig wahaniaeth ystadegol arwyddocaol y gellir ei nodi 
oedd diffyg llwyr o ddefnydd o gyllid ecwiti yng Ngogledd 
Cymru, fel nad adroddwyd gan unrhyw ymatebwyr, yr unig 
ranbarth a math o gyllid y digwyddodd hyn ar ei gyfer. O 
ran y mathau cyllid mwyaf poblogaidd, De-orllewin Cymru 
oedd y rhanbarth â'r gyfradd uchaf o ddefnydd o gardiau 
credyd busnes a phersonol (37% a 28% yn y drefn honno). 

Pwysleisiwyd cyfleusterau tymor byr—yn enwedig 
gorddrafftiau—fel llwybr angenrheidiol gan gyfranogwyr yn 
ein grŵp ffocws gyda busnesau yng Nghymru, yn enwedig y 
rhai sy'n wynebu ehangu cyflym neu gyfalaf gweithio tynn. 
Tynnodd y cyfranogwyr sylw dro ar ôl tro at bwysigrwydd 
perthnasoedd cryf â benthycwyr, fel y rhai a hwylusir gan 
fodel lleol, sy'n seiliedig ar berthnasoedd, Banc Datblygu 
Cymru a all gynnig profiad llyfnach na banciau'r stryd 
fawr. Mae hyn oherwydd bod llawer o BBaChau yn dal i 
gael trafferth cael mynediad at fenthyca traddodiadol cyn 
dangos proffidioldeb neu hygrededd yn y sector.

Adroddodd BBaChau yn ein grŵp ffocws duedd i 
weithio'n aml gyda broceriaid hirhoedlog a oedd yn cynnig 
cyfarwyddyd ac ymatebolrwydd ynghylch penderfyniadau 
ariannol mawr. Er enghraifft, roedd hyn yn arbennig o 
wir am gwmnïau a oedd yn ymgymryd ag adnewyddu 

asedau mawr, ac roedd llawer ohonynt yn cyfuno cyllid 
asedau â benthyciadau masnachol, morgeisi, neu grantiau'r 
llywodraeth. Yn hytrach, roedd busnesau sy'n seiliedig ar 
wasanaethau heb sicrwydd cyfochrog yn dibynnu ar offer 
heb warant fel cyfalaf gweithio sy'n gysylltiedig â Stripe, tra 
bod cwmnïau sy'n canolbwyntio ar gynnyrch yn pwysleisio 
gwerth benthyciadau Innovate UK a phecynnau cysylltiedig 
ag Ymchwil a Datblygu i gefnogi twf ar raddfa gynnar.

Tynnodd cwmnïau sylw hefyd at fylchau yn y ddarpariaeth 
ar gyfer busnesau gwasanaeth rhyngwladol neu fusnesau 
dan arweiniad eiddo deallusol, ac at gyfamodau cyfyngol 
ar ôl pryniannau gan reolwyr a oedd yn cyfyngu ar 
fuddsoddiad. Roedd taliadau hwyr—yn enwedig mewn 
gwaith adeiladu ac allforio—yn cynyddu'r angen am gyfalaf 
gweithio hyblyg ymhellach.

Roedd mynediad at gyllid hefyd yn amrywio fesul lleoliad. 
Adroddodd busnesau am argaeledd grantiau anwastad 
ar draws awdurdodau lleol Cymru, gyda gwahaniaethau 
rhanbarthol yn llywio maint a math y cymorth y gallai 
cwmnïau ei sicrhau, er bod hyn wedi bod yn gwella yn 
ystod y blynyddoedd diwethaf. I weithgynhyrchwyr a 
chwmnïau twristiaeth mewn ardaloedd gwledig neu 
ymylol, roedd mynediad at gyllid wedi'i gysylltu'n agos 
ag amodau rhanbarthol ehangach megis seilwaith, galw 
ymwelwyr, a chryfder rhwydweithiau lleol. Yn yr ardaloedd 
hyn, ystyriwyd bod cyfryngwyr â gwreiddiau lleol a 

phartneriaid cyllid sector cyhoeddus yn hanfodol wrth 
oresgyn anfanteision sy'n seiliedig ar le.

Cymru oedd â'r ail gyfradd uchaf o ddefnydd cyllid allanol 
ymhlith y Gwledydd Datganoledig, sef 66%, y tu ôl i'r Alban 
(69%) ond uwchlaw Gogledd Iwerddon (56%) (Ffig B1.3). 
Roedd patrymau defnydd cyllid ymhlith BBaChau yng 
Nghymru yn debyg iawn i'r Gwledydd Datganoledig eraill o 
ran y rhan fwyaf o fathau o gyllid, ar wahân i orddrafftiau 
busnes, cardiau credyd personol a grantiau (Ffig B1.4). 

Ffigur B1.3 
Defnyddio cyllid allanol ymhlith busnesau sydd wedi'u 
lleoli yng Nghymru, Gogledd Iwerddon a'r Alban  
Meintiau sampl heb eu pwysoli: Cymru (476), Gogledd Iwerddon 
(669), Yr Alban (501).

Ffigur B1.4 
Defnydd o gyllid allanol ymhlith busnesau sydd wedi'u lleoli yng Nghymru, Gogledd Iwerddon a'r Alban, fesul 
math o gyllid  
Meintiau sampl heb eu pwysoli: Cymru (476), Gogledd Iwerddon (669), Yr Alban (501).

2. Rhwystrau rhag cyllid allanol
Fel y dangosir yn Ffigur B2.1, adroddodd 
ychydig o dan un o bob pump o BBaChau 
(19%) yng Nghymru eu bod wedi profi 
rhwystrau i gael mynediad at gyllid, gyda 
gweddill yr ymatebwyr yn crybwyll “Dim” 
(64%) neu “Ddim yn gymwys/Ddim yn 
gwybod" (17%). Roedd cyfran yr ymatebwyr 
a nododd rwystrau yn debyg i gyfran arolwg 
2024 (21%). 

Nid oedd barn busnesau llai ynghylch a oeddent yn profi 
rhwystrau i gael mynediad at gyllid yn amrywio mewn 
ffordd ystadegol arwyddocaol ar draws pedwar rhanbarth 
Cymru, er bod ymatebwyr yng Ngogledd Cymru a De-
orllewin Cymru yn ymddangos yn fwy tueddol o adrodd 
hyn na'r rhai a oedd wedi'u lleoli mewn mannau eraill (y 
ddau 21%). 

Ffigur B2.1 
Rhwystrau rhag mynediad at gyllid allanol ymhlith busnesau sydd wedi'u lleoli yng Nghymru, fesul rhanbarth  
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), 
Canolbarth Cymru (77).

Roedd ymatebion busnesau a gytunodd eu bod wedi 
profi rhwystrau rhag cael mynediad at gyllid allanol yn 
ymwneud ag amrywiaeth o themâu, sydd wedi'u grwpio i 
bum categori ehangach fel ffordd o symleiddio dehongli, a 
gyflwynir yn Ffig B2.2.

O'r rhain, y rhwystrau a adroddwyd amlaf gan fusnesau 
yng Nghymru gyfan oedd: 

	– Y gallu i gael/ad-dalu cyllid (46%): Roedd y rhwystrau 
allweddol o dan y thema hon yn ymwneud â diffyg hyder 
wrth gael neu ad-dalu cyllid, a oedd fel arfer yn cael ei 
yrru gan nodweddion/perfformiad busnes neu wrthodiad 
yn y gorffennol. Mae'r rhain yn cynnwys: cyfraddau llog 
(uchel); anghymhwysedd/gwrthod; problemau gyda 
gorddrafftiau; problemau sy'n gysylltiedig â bod yn 
hunangyflogedig; llif arian/trosiant afreolaidd; anodd i 
gwmni bach/trosiant isel. Dyma hefyd oedd y thema 
rhwystr a grybwyllwyd amlaf y llynedd, er i raddau llai, gan 
iddo gael ei adrodd gan gyfran lai yn 2024 (40%). 

Ymddengys bod y patrwm ymateb hwn yn cael ei yrru 
gan heriau sy'n gysylltiedig â gofynion benthycwyr 
a rhwymedigaethau ad-dalu, a adlewyrchir yn ein 
trafodaeth grŵp ffocws. Disgrifiodd busnesau a oedd 
wedi profi newidiadau strwythurol mawr yn ddiweddar 
gyfamodau llymach, gan gynnwys yr angen i gynnal 
cronfeydd arian parod gofynnol, a thrwy hynny gyfyngu 
ar eu gallu i fuddsoddi neu ddilyn Ymchwil a Datblygu, 

Ffigur B2.2 

Rhwystrau rhag mynediad at gyllid allanol ymhlith busnesau sydd wedi'u lleoli yng Nghymru, fesul thema a rhanbarth  
Meintiau sampl heb eu pwysoli: Cyfanswm Cymru (89), Gogledd Cymru (22), De-ddwyrain Cymru (33), De-orllewin Cymru (22), 
Canolbarth Cymru (12).

hyd yn oed ar adegau lle gallai cyfalaf fod ar gael. 
Nododd eraill nad oedd benthycwyr traddodiadol yn 
fodlon ymgysylltu nes bod y busnes wedi cyflawni 
proffidioldeb. Cyfrannodd y cyfyngiadau hyn at 
amharodrwydd wrth ymgymryd â dyled ychwanrgol, 
yn enwedig yng nghyd-destun cyfraddau llog uchel a 
phwysau costau cynyddol.

	– Diffyg ymwybyddiaeth neu argaeledd opsiynau/
cymorth cyllid (30%): Mae'r categori hwn yn cwmpasu'r 
holl rwystrau sy'n deillio o ddiffyg ymwybyddiaeth o 
opsiynau cyllid ymhlith busnesau, neu anawsterau wrth 
ddod o hyd i wybodaeth a chyngor a all eu helpu i gael 
mynediad at atebion cyllid perthnasol sydd ar gael. Roedd 
hwn yn gynnydd nodedig (er nad oedd yn ystadegol 
arwyddocaol) ar y gyfran a adroddwyd y llynedd (13%). 

Roedd ymwybyddiaeth ac argaeledd opsiynau cyllid yn 
amrywio ar draws cwmnïau yn ein grŵp ffocws. Roedd 
rhai BBaChau yn dibynnu'n fawr ar gyfryngwyr neu 
froceriaid lleol i lywio'r farchnad, gan nodi bod cymorth 
arbenigol yn hanfodol pan oedd arbenigedd mewnol yn 
gyfyngedig. Mynegodd eraill rwystredigaeth ynghylch 
diflaniad neu ostyngiad grantiau a oedd ar gael yn 
flaenorol, gyda rhai cynlluniau'n symud i fodelau seiliedig 
ar fenthyciadau ac yn dod yn anoddach i'w canfod neu 
i'w deall. Adroddodd busnesau hefyd am amrywiad 
rhanbarthol o ran mynediad at gyllid Datganoledig, gyda 
rhai awdurdodau lleol yn cynnig grantiau twf a gafodd 

gyhoeddusrwydd da tra bod eraill yn ymddangos yn llai 
gweladwy neu gyson, gan greu ansicrwydd ynghylch pa 
gymorth oedd ar gael a'r ffordd orau o gael mynediad ato.

	– Amser/cymhlethdod ceisiadau cyllid (18%): Daeth y 
thema hon â rhwystrau ynghyd a oedd yn gysylltiedig â'r 
ymdrech sy'n gysylltiedig â cheisio cyllid ar gyfer busnes 
bach, gan gynnwys: biwrocratiaeth/tâp coch/gwaith 
papur/rhy gymhleth/gofyn am ormod o wybodaeth; 
amser/cymryd yn rhy hir; anawsterau â bancio/
ceisiadau ar-lein. Roedd hwn yn ostyngiad ar y gyfran a 
adroddwyd y llynedd (31%). 

Tynnodd adborth gan ein grŵp ffocws sylw at y baich 
gweinyddol sylweddol sy'n gysylltiedig â rhai prosesau 
ymgeisio am grantiau a chyllid. Dangoswyd ei natur 
lafurus gan y rhwymedigaeth i greu ceisiadau grant dros 
50 tudalen, a ddisgrifiwyd fel “swydd amser llawn,” 
gan bwysleisio’r risgiau o hawliadau wedi’u gohirio neu 
eu gwrthod, yn enwedig lle roedd gwariant ymlaen 
llaw eisoes wedi’i ymrwymo. Disgrifiwyd amseriad 
anrhagweladwy arolygiadau, strwythurau talu ôl-
weithredol a chamau caffael hir fel rhwystrau posibl i 
gwmnïau llai â chapasiti mewnol cyfyngedig.

Nododd cyfran lai o ymatebwyr fathau eraill o rwystrau 
hefyd (11% yng Nghymru yn gyffredinol) yn ogystal â'r rhai 
sy'n gysylltiedig â chanfyddiadau gwael o/perthnasoedd â 
darparwyr cyllid (9%). 

Ffigur B2.3 
Rhwystrau rhag mynediad at gyllid allanol ymhlith busnesau sydd wedi'u lleoli yng Nghymru, Gogledd Iwerddon a'r Alban  
Meintiau sampl heb eu pwysoli: Cymru (476), Gogledd Iwerddon (669), Yr Alban (501).

Nododd cyfranogwyr y grwpiau ffocws y gall gweithredu 
y tu allan i brif ganolfannau trefol Cymru lunio sut mae 
busnesau'n ymgysylltu â chyllid a'r ecosystem cymorth. 
Tynnodd cwmnïau a leolir mewn ardaloedd mwy 
anghysbell sylw at werth seilwaith cymorth rhanbarthol 
Cymru—sef sefydliadau fel BIC Innovation a Banc 
Datblygu Cymru—a oedd, yn eu barn nhw, yn cynnig dull 
mwy hygyrch a mwy seiliedig ar berthnasoedd nag yr 
oeddent wedi'i brofi mewn rhannau eraill o'r DU. Ystyriwyd 
bod hygyrchedd at y mentrau a'r adnoddau a ddarparwyd 
iddynt yn hanfodol wrth wella parodrwydd ariannol 
a llywio gwahanol agweddau ar farchnadoedd cyllid 
busnesau bach. Nodwyd bod hyn yn arbennig o fuddiol i'r 
busnesau mwyaf gwledig sydd wedi'u lleoli "ar ben arall y 
wlad", gan bwysleisio manteision cynghorwyr sydd wedi'u 
hymgorffori'n lleol a mecanweithiau cyfeirio sy'n agos yn 
ddaearyddol ac yn ymatebol i anghenion sy'n seiliedig ar le.

Cymru oedd â'r gyfran fwyaf o fusnesau llai yn nodi 
unrhyw rwystrau rhag cyllid allanol (19%), er mai dim ond 
ychydig yn uwch ydoedd na Gogledd Iwerddon (18%). 
Sgoriodd y ddwy genedl yn uwch ar y dimensiwn hwn 
na'r Alban, lle yr adroddwyd am rwystrau gan 13% o'r 
ymatebwyr (Ffig B2.3).

Ar yr un pryd, roedd patrymau ymateb busnesau llai a 
nododd o leiaf un rhwystr yn amrywio ychydig ar draws y 
Gwledydd Datganoledig (Ffig B2.4). Yn benodol, materion 
sy'n ymwneud â diffyg ymwybyddiaeth neu argaeledd 
opsiynau/cymorth cyllid oedd â chyfradd sylweddol uwch 
yng Nghymru (30%) nag yn yr Alban neu Ogledd Iwerddon 
(y ddau 22%).

Ffigur B2.4 
Rhwystrau rhag mynediad at gyllid allanol ymhlith busnesau sydd wedi'u lleoli yng Nghymru, Gogledd Iwerddon 
a'r Alban, yn ôl thema  
Meintiau sampl heb eu pwysoli: Cymru (89), Gogledd Iwerddon (120), Yr Alban (65).

3. Canfyddiadau llif arian
Gofynnwyd y cwestiwn hwn i bob ymatebydd 
i'r arolwg er mwyn cael barn ar eu canfyddiad 
o lif arian parod eu busnesau ar adeg gofyn. 
Mae'n disodli'r cwestiwn ar reoli dyledion 
a ofynnwyd mewn fersiynau blaenorol o'r 
arolwg. Dangosir y canlyniadau yn Ffigur B3.1.

Roedd 8 mewn 10 (80%) o fusnesau llai Cymru yn gweld 
eu llif arian fel un cadarnhaol. Y rhanbarthau â'r gyfran 
uchaf o bositifrwydd llif arian oedd Gogledd Cymru a 
Chanolbarth Cymru ar y cyd (y ddau 83%), tra bod De-
ddwyrain Cymru a De-orllewin Cymru ar y cyd â'r isaf, a 
adroddwyd gan 79% o'r ymatebwyr. 

Disgrifiodd busnesau llai a gymerodd ran yn y grŵp 
ffocws sefyllfaoedd llif arian cymysg a luniwyd gan 
fodelau busnes, natur dymhorol a newidiadau strwythurol 
diweddar. Pwysleisiodd cwmnïau sy'n tyfu'n gyflym 
yr angen am ragolygon tynn a chynllunio gofalus o 
amgylch pwyntiau isaf tymhorol, gyda rhai'n defnyddio 
digwyddiadau gwerthu blynyddol mawr fel Dydd Gwener 
Du i wrthbwyso'r gostyngiadau disgwyliedig. Ystyriwyd 
bod modelau uniongyrchol-i-ddefnyddwyr yn cryfhau llif 
arian parod trwy daliadau ymlaen llaw, tra bod busnesau 

Ffigur B3.1 
Canfyddiadau o sefyllfa llif arian parod ymhlith busnesau sydd wedi'u lleoli yng Nghymru, yn ôl rhanbarth  
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), 
Canolbarth Cymru (77).

â gweithrediadau mewn canolfannau twristaidd wedi 
tynnu sylw at effaith sefydlogi incwm arian parod dyddiol 
ar unwaith. Roedd eraill yn cydnabod bod cronfeydd arian 
parod wedi'u gwahanu a chyfamodau benthycwyr sy'n 
gofyn am falansau gofynnol yn cyfyngu ar eu hyblygrwydd i 
ailfuddsoddi neu fynd ar drywydd Ymchwil a Datblygu.

O ran busnesau a nododd ganfyddiad negyddol o'u 
sefyllfa llif arian, rhannwyd y ffactorau sylfaenol y tu ôl i'w 
pesimistiaeth yn 7 categori eang (Ffig B3.2).

Ar draws Cymru gyfan, y ffactor mwyaf cyffredin a 
gyfrannodd at deimlad negyddol o ran llif arian oedd cost 
uwch o wneud busnes, a nodwyd gan bron i 8 o bob 10 
(78%) o ymatebwyr. Dilynodd piblinell galw/gwerthiannau 
gwan fel y thema â'r ganran nesaf uchaf o gwmnïau yn ei 
hadrodd (36%), tra bod y gweddill i gyd wedi'u crybwyll 
gan 21% neu lai o ymatebwyr. Roedd rhai amrywiadau 
ystadegol arwyddocaol nodedig yn bresennol ymhlith 
busnesau yng Nghanolbarth Cymru o ran telerau gwael i 
gyflenwyr a chostau uwch benthyca, lle roeddent yn nodi'r 
rhain ar y gyfradd uchaf o bell ffordd (23% a 38% yr un), 
gan dynnu sylw at y ffordd y gallai'r materion hynny fod 
wedi'u hymgorffori'n strwythurol yn y rhanbarth.

Fe wnaeth rhai cyfranogwyr y grwpiau ffocws ddisgrifio 
piblinell werthiannau anwastad ac weithiau'n fregus, 
gyda chleientiaid yn cau a galw newidiol mewn sectorau 
allweddol yn creu ansicrwydd. Er enghraifft, nododd 

Ffigur B3.2 
Canfyddiadau negyddol o sefyllfa llif arian fesul thema ymhlith busnesau sydd wedi’u lleoli yng Nghymru, yn ôl rhanbarth
Meintiau sampl heb eu pwysoli: Cyfanswm Cymru (92), Gogledd Cymru (18), De-ddwyrain Cymru (39), De-orllewin Cymru (22), 
Canolbarth Cymru (13).

busnesau sy'n seiliedig ar wasanaethau y gallai colli 
hyd yn oed ychydig o gleientiaid mawr dynhau cyllid yn 
sylweddol, gan gynyddu'r pwysau ar lif arian o ystyried 
eu portffolio bach o gwsmeriaid gwerth uchel. Tynnodd 
cwmnïau gweithgynhyrchu sylw at y tensiwn rhwng yr 
angen am gronfeydd arian parod cryf a thelerau talu hir 
gan gwsmeriaid busnes, a allai gyfyngu ar hylifedd o ddydd 
i ddydd. Pwysleisiodd y busnesau hyn yr angen i gydbwyso 
penderfyniadau buddsoddi â realiti cylchoedd talu sy'n 
llywio amseriad llif arian yn uniongyrchol.

Disgrifiodd cwmnïau sy'n wynebu aflonyddwch yn y 
gadwyn gyflenwi fyd-eang sut y creodd ansicrwydd 
ynghylch argaeledd deunyddiau a dibynadwyedd 
cyflenwyr bwysau llif arian ychwanegol. Er enghraifft, 
adroddodd rhai fod angen “goradeiladu stoc” yn y tymor 
tawel i yswirio rhag cyflenwad y tarfwyd arno, gan olygu 
bod angen ailddyrannu arian parod a glustnodwyd 
yn wreiddiol ar gyfer buddsoddiad cyfalaf. Nododd y 
cyfranogwyr fod cyfraddau llog cymharol uchel a chostau 
gwasanaethu dyledion uwch wedi gwneud benthyca'n 
ddrutach ac wedi dylanwadu ar benderfyniadau 
buddsoddi. Disgrifiodd sawl BBaCh yr angen i ailystyried 
amseriad neu raddfa'r gwariant a gynlluniwyd oherwydd 
cost uwch cyfalaf, gyda rhai'n dewis oedi gwariant i gadw 
arian parod. Ymhellach, tynnodd gweithgynhyrchwyr sy'n 
canolbwyntio ar allforio sylw at effaith sylweddol llif arian 
"pentyrru tariffau" anrhagweladwy mewn marchnadoedd 

Ffigur B3.3 
Canfyddiadau o sefyllfa llif arian parod ymhlith 
busnesau sydd wedi'u lleoli yng Nghymru, Gogledd 
Iwerddon a'r Alban   
Meintiau sampl heb eu pwysoli: Cymru (476), Gogledd Iwerddon 
(669), Yr Alban (501).

Canran

100

20

10

40

30

60

50

70

80

90

0

Cymru Gogledd 
Iwerddon

Yr Alban

NET: 
Cadarnhaol

NET: 
Negyddol15

85

20

80

31

69

tramor, gyda rhai cynhyrchion ar un adeg yn wynebu 
llwyth tariff cyfunol o hyd at 40% wrth ddod i mewn i'r 
Unol Daleithiau. Mae cynnydd sydyn o'r fath yn arwain 
at ostyngiad yn y galw, gan amharu ar lif mewnforion a 
chynyddu ansicrwydd cynllunio.

Cyfran y busnesau llai yng Nghymru a oedd â chanfyddiad 
cadarnhaol o'u sefyllfa llif arian oedd 80%, islaw un yr Alban 
(85%) ond uwchlaw Gogledd Iwerddon (69%) (Ffig B3.3).

Ffigur B3.4 
Canfyddiadau negyddol o sefyllfa llif arian parod ymhlith busnesau sydd wedi’u lleoli yng Nghymru, Gogledd 
Iwerddon a’r Alban
Meintiau sampl heb eu pwysoli: Cyfanswm Cymru (92), Gogledd Iwerddon (205), Yr Alban (73).

O'r rhai a oedd â chanfyddiad negyddol o'u sefyllfa llif 
arian, roedd busnesau llai yng Nghymru yn llawer mwy 
tebygol o briodoli hyn i gost uwch o wneud busnes (78% 
o'i gymharu â 49% ar gyfer Gogledd Iwerddon a'r Alban). 
Roedd ganddyn nhw hefyd safbwyntiau mwy anffafriol 
ar effaith cynnydd mewn costau tariffau ar eu sefyllfa llif 
arian, er eu bod nhw'n llawer llai tebygol na'r ddwy Wlad 
Ddatganoledig arall o fod wedi cael eu heffeithio gan 
daliadau araf gan gwsmeriaid (Ffig B3.4).

4. Anghenion cyllid yn y dyfodol 
Nododd 17% o fusnesau llai yng Nghymru 
gyfan fod angen cyllid ychwanegol arnynt 
dros y 12 mis nesaf (Ffigur B4.1). Mae hwn yn 
gyfran is nag yn arolwg 2024 (21%) ac mae 
hefyd yn parhau i fod yn llawer is na'r hyn a 
welwyd yn y Gwledydd Datganoledig eraill  
yn 2025. 

Roedd ymatebwyr yng Nghanolbarth Cymru yn llawer llai 
tebygol o fynegi'r farn hon na'u cymheiriaid mewn mannau 
eraill, gyda 14% o ymatebwyr ag angen cyllid ychwanegol 
yn y 12 mis nesaf, yr un gyfradd â'r llynedd. 

Cafodd y duedd ar i lawr hon yn y galw disgwyliedig 
am gyllid yn 2026 ei chydnabod gan fusnesau llai a 
gymerodd ran yn ein trafodaeth grŵp ffocws, a fynegodd 
fod gofynion cyllid yn y dyfodol yn cael eu llunio gan 
eu cynlluniau twf, cylchoedd buddsoddi cyfalaf ac 
aeddfedrwydd trefniadau ariannu diweddar.

Ffigur B4.1 

Cyfran y BBaChau yng Nghymru sy'n rhagweld y bydd angen cyllid ychwanegol arnynt dros y flwyddyn nesaf, 
fesul rhanbarth  
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), 
Canolbarth Cymru (77).

Roedd y cwestiwn hefyd yn nodi maint y cyllid ychwanegol 
a allai fod ei angen ar fusnesau, gan ddefnyddio chwe 
band. Yn y dadansoddiad isod, mae'r chwe band hyn 
wedi'u cyfuno'n dri i gynyddu maint y sampl ar gyfer 
pob opsiwn a chyd-fynd â phatrwm yr ymatebion a 
dderbyniwyd.

O'r BBaChau yng Nghymru a ragwelodd y byddai angen 
cyllid ychwanegol arnynt dros y flwyddyn nesaf, dywedodd 
y mwyafrif (63%), fod ganddynt ofyniad o £50k neu lai, 
gyda 23% arall o ymatebwyr cymwys yn nodi gofyniad 
rhwng £50k-£250k a'r 14% sy'n weddill yn nodi gofyniad 
mwy o dros £250k (Ffig B4.2). Roedd gwahaniaethau 
ystadegol arwyddocaol yn Ne-orllewin Cymru ar gyfer 
anghenion cyllid hyd at £50k, lle'r oedd y mwyaf o 
bell ffordd a grybwyllwyd (85%), a hefyd i'r rhai rhwng 
£50k-£250k, lle mai'r 5% a adroddodd amdano oedd yr 
isaf o bell ffordd. Ochr yn ochr â hyn, roedd chwarter 
y busnesau llai yn Ne-ddwyrain Cymru yn dueddol o 
nodi angen uwchlaw £250k, gyda hyn yn cynrychioli 
gwahaniaeth ystadegol arwyddocaol i weddill Cymru. 

Ffigur B4.2 
Maint y gofyniad cyllido ar gyfer BBaChau yng Nghymru sy'n rhagweld y bydd angen cyllid ychwanegol arnynt 
dros y flwyddyn nesaf, fesul rhanbarth  
Meintiau sampl heb eu pwysoli: Cyfanswm Cymru (79), Gogledd Cymru (20), De-ddwyrain Cymru (28), De-orllewin Cymru (20), 
Canolbarth Cymru (11).

O'i gymharu â Gwledydd Datganoledig eraill y DU, roedd 
cyfran gyffredinol y BBaChau a ragwelodd y byddai 
angen cyllid ychwanegol arnynt dros y 12 mis nesaf yn 
sylweddol is yng Nghymru (17%), ar lai na hanner cyfradd 
yr un yng Ngogledd Iwerddon a'r Alban (Ffig B4.3). Roedd 
hyn yn debyg i'r tueddiadau a welwyd yn arolwg 2024. 
Gellir gweld gwahaniaethau hefyd ar draws y Gwledydd 
Datganoledig o ran maint y cyllid ychwanegol sydd ei 
angen, gyda mwy o fusnesau llai yn rhagweld gofyniad 
cyllid uwchlaw £250k yng Nghymru (14%) nag yng 
Ngogledd Iwerddon a'r Alban (Ffig B4.4).

Ffigur B4.3 
Cyfran y BBaChau yng Nghymru, Gogledd Iwerddon 
a'r Alban sy'n rhagweld y bydd angen cyllid 
ychwanegol arnynt dros y flwyddyn nesaf  
Meintiau sampl heb eu pwysoli: Cymru (476), Gogledd Iwerddon 
(669), Yr Alban (501).

Ffigur B4.4 

Maint y gofyniad cyllido ar gyfer BBaChau yng Nghymru, 
Gogledd Iwerddon a'r Alban sy'n rhagweld y bydd angen 
cyllid ychwanegol arnynt dros y flwyddyn nesaf  
Meintiau sampl heb eu pwysoli: Cymru (79), Gogledd Iwerddon 
(281), Yr Alban (237).

5. Anghenion cyllido yn y 
dyfodol (math)
Yn gyson â chanfyddiadau ein harolwg 
blaenorol, y ffurfiau cyllid mwyaf cyffredin yr 
oedd busnesau yng Nghymru ag angen cyllid 
yn rhagweld y byddent yn eu cyrchu dros y 
flwyddyn nesaf oedd benthyciadau busnes, 
a grybwyllwyd gan 58% o'r ymatebwyr, ac 
yna grantiau gyda 41% (Ffigur B5.1).

Roedd cyllid asedau a gorddrafftiau busnes hefyd yn 
gymharol boblogaidd o'i gymharu â mathau eraill o gyllid, 
er iddynt gael eu crybwyll gan gyfran is o fusnesau (18% 
a 14% yn y drefn honno). Dewiswyd mathau eraill o gyllid 
– ecwiti, anfoneb a chardiau credyd (busnes a phersonol) 
gan 10% neu lai o fusnesau. Er nad oedd unrhyw 
wahaniaethau ystadegol arwyddocaol yn bresennol, roedd 
rhai rhanbarthau'n sefyll allan am eu cyfraddau uchel 
o ddisgwyliad, fel Canolbarth Cymru mewn perthynas 
â benthyciadau busnes (82%), lle roedd yr uchaf o bell 
ffordd ymhlith yr holl ymatebwyr cymwys. Ymhellach, 
roedd y disgwyliad mwyaf o gyllid ecwiti yn Ne-ddwyrain 
Cymru (14%), sy'n cynrychioli cynnydd nodedig o 2024 
lle na chafodd ei grybwyll o gwbl. Yn ddiddorol, roedd y 
diffyg rhagweld ar gyfer yr angen am rai mathau o gyllid yn 
amlwg hefyd, gan na soniodd unrhyw fusnesau am ofyniad 
posibl am gyllid anfonebau na chardiau credyd personol 
yng Nghanolbarth Cymru, gyda diffyg yr olaf hefyd yn 
digwydd yn Ne-orllewin Cymru. 

Ffigur B5.1 

Mathau o gyllid a geisir gan BBaChau yng Nghymru sy'n rhagweld y bydd angen cyllid ychwanegol arnynt dros y flwyddyn nesaf, fesul rhanbarth  
Meintiau sampl heb eu pwysoli: Cyfanswm Cymru (79), Gogledd Cymru (20), De-ddwyrain Cymru (28), De-orllewin Cymru (20), Canolbarth Cymru (11).

Un peth ystyrlon a ddysgwyd o drafodaeth y grŵp ffocws 
oedd arwydd o alw parhaus am gyllid asedau, yn enwedig 
ar gyfer disodli peiriannau sy'n heneiddio neu ehangu 
capasiti cynhyrchu yn dilyn blynyddoedd o danfuddsoddi, 
gyda rhai'n disgwyl gwneud nifer o bryniannau maint 
canolig nid yn unig dros y 12 mis nesaf, ond blynyddoedd 
ychwanegol i ddod.

O'i gymharu â'u cymheiriaid yng Ngwledydd Datganoledig 
eraill y DU, roedd busnesau llai yng Nghymru yn fwy 
tueddol o ragweld cael mynediad at fenthyciadau 
busnes i fodloni eu hanghenion cyllid ychwanegol dros y 
flwyddyn nesaf, ac yn llawer llai tebygol o ystyried ceisio 
gorddrafftiau busnes a chardiau credyd personol (Ffig 
B5.2). Mae hyn yn gyson â chanlyniadau arolygon o'r ddwy 
flynedd flaenorol.

Ffigur B5.2 

Mathau o gyllid a geisir gan BBaChau yng Nghymru, Gogledd Iwerddon a'r Alban sy'n rhagweld bod angen 
cyllid ychwanegol arnynt dros y flwyddyn nesaf.  
Meintiau sampl heb eu pwysoli: Cymru (79), Yr Alban (237), Gogledd Iwerddon (281).

6. Anghenion cyllido yn y 
dyfodol (pwrpas)
Yng Nghymru gyfan (Ffigur B6.1), roedd 48% 
o fusnesau llai a ragwelodd y byddai angen 
cyllid dros y flwyddyn nesaf arnynt yn bwriadu 
ei ddefnyddio ar gyfer gwariant cyfalaf (i fyny 
o 39% yn arolwg 2024), tra bod ychydig o dan 
bedwar o bob deg (39%) wedi nodi y byddent 
yn ei ddefnyddio ar gyfer cyfalaf gweithio (i 
lawr o 46% yn arolwg 2024). 

Buddsoddiad tuag at Ymchwil a Datblygu/gwelliannau 
proses/cynnal a chadw arwyddocaol ei grybwyll gan 22% 
o'r ymatebwyr, sy'n nodi cynnydd o 17% yn 2024, tra bod 
defnyddiau eraill wedi'u cynllunio fel ailgyllido neu reoli 
dyled bresennol a chamau gweithredu sy'n gysylltiedig 
â gweithrediadau/pontio datgarboneiddio i sero net a 
ddyfynnwyd yn y drefn honno gan 9% o fusnesau cymwys. 
Roedd cyfran yr ymatebwyr a grybwyllodd yr olaf yn 
cynrychioli cynnydd o 5 pwynt canran o 2024, sy'n dangos 
y bydd cynaliadwyedd amgylcheddol yn dod yn fwy o 
flaenoriaeth yn y dyfodol.  

Ffigur B6.1 

Defnydd arfaethedig o gyllid gan BBaChau yng Nghymru sy'n rhagweld y bydd angen cyllid ychwanegol arnynt 
dros y flwyddyn nesaf, yn ôl rhanbarth  
Meintiau sampl heb eu pwysoli: Cyfanswm Cymru (79), Gogledd Cymru (20), De-ddwyrain Cymru (28), De-orllewin Cymru (20), 
Canolbarth Cymru (11).

Roedd gan fusnesau llai ym mhedair rhanbarth Cymru 
safbwyntiau tebyg i raddau helaeth ar sut roeddent yn 
bwriadu defnyddio unrhyw gyllid ychwanegol oedd ei 
angen, er y canfuwyd gwahaniaeth ystadegol arwyddocaol 
yng Ngogledd Cymru o ran disgwyliadau ailgyllido/rheoli 
dyled bresennol, a nodwyd gan 20% o'r ymatebwyr, sef 
llawer mwy nag unrhyw ranbarth arall. O ran symudiadau 
blynyddol, digwyddodd newid nodedig hefyd yng 
Ngogledd Cymru, lle'r oedd y defnydd disgwyliedig o gyllid 
at ddibenion cyfalaf gweithio ar 30%, yr isaf ymhlith yr 
holl ranbarthau, o'i gymharu â 50% yn 2024 lle'r oedd yr 
uchaf. Gall y newid hwn gael ei adlewyrchu yn y ffaith bod 
defnyddiau cynlluniedig wedi symud tuag at wariant cyfalaf, 
a nodwyd gan hanner yr ymatebwyr cymwys yng Ngogledd 
Cymru a'r ail uchaf o'r holl ranbarthau.  Yn ogystal, fel oedd 
yn wir y llynedd, ymatebwyr yn y Canolbarth oedd fwyaf 
tebygol o sôn am fuddsoddiad mewn Ymchwil a Datblygu/
gwella prosesau/cynnal a chadw sylweddol. 

Dangosodd patrwm a hierarchaeth yr ymatebion 
gan BBaChau sydd wedi'u lleoli yng Nghymru nifer o 
wahaniaethau i'w cymheiriaid yng Ngogledd Iwerddon 
a'r Alban o ran dibenion aefaethedig unrhyw gyllid 
ychwanegol a geisiwyd, gan mai nhw oedd â'r duedd isaf i 
ddefnyddio cyfalaf gweithio a bwriadau buddsoddi ac nhw 
oedd fwyaf tebygol o gyfeirio at ddefnyddiau arfaethedig 
eraill o gyllid (Ffig B6.2).

Ffigur B6.2 

Defnydd arfaethedig o gyllid gan BBaChau yng Nghymru, Gogledd Iwerddon a'r Alban sy'n rhagweld y bydd 
angen cyllid ychwanegol arnynt dros y flwyddyn nesaf.  
Meintiau sampl heb eu pwysoli: Cymru (79), Gogledd Iwerddon (281), Yr Alban (237).

7. Anghenion ariannol yn y 
dyfodol (hyder)
Roedd hyder mewn sicrhau cyllid ymhlith 
busnesau yng Nghymru a oedd yn rhagweld 
y byddai ei angen arnynt dros y flwyddyn 
nesaf ar 62%, cyfran ychydig yn uwch nag yn 
arolwg y flwyddyn flaenorol (61%) (Ffigur B7.1). 

Nid oedd lefelau hyder ar draws pedwar rhanbarth 
Cymru yn wahanol mewn ffordd ystadegol arwyddocaol 
o'r cyfartaledd cenedlaethol, er, mewn gwrthdroad o 
dueddiadau blaenorol, mai busnesau llai yn Ne-orllewin 
Cymru oedd y lleiaf tebygol o deimlo'n hyderus y byddent 
yn sicrhau'r cyllid ychwanegol yr oedd ei angen arnynt dros 
y flwyddyn nesaf (45%), o'i gymharu â gweddill Cymru. 
Mynegodd busnesau yng Nghanolbarth Cymru hyder 
mewn sicrhau cyllid, ar gyfradd o 82%, roedd hynny'n 
sylweddol uwch na gweddill y genedl. Ar ben hynny, er 
bod gan ymatebwyr yng Ngogledd Cymru'r ail gyfradd 
hyder uchaf (65%), nhw hefyd oedd fwyaf tebygol o nodi 
ansicrwydd yn eu gallu i gael mynediad at y cyllid sydd ei 
angen arnynt (15%).

Ffigur B7.1 

Hyder mewn cael mynediad at gyllid ychwanegol ar gyfer BBaChau yng Nghymru sy'n rhagweld y bydd ei 
angen dros y flwyddyn nesaf, yn ôl rhanbarth  
Meintiau sampl heb eu pwysoli: Cyfanswm Cymru (79), Gogledd Cymru (20), De-ddwyrain Cymru (28), De-orllewin Cymru (20), 
Canolbarth Cymru (11).

Roedd hyder mewn sicrhau cyllid yn y dyfodol yn amrywio. 
Mynegodd rhai BBaChau yn ystod ein trafodaeth grŵp 
ffocws hyder cryf yn eu gallu i gael cyllid—yn enwedig 
y rhai â refeniw cynyddol, piblinellau gwerthu cryf neu 
gydnabyddiaeth allanol ddiweddar a oedd wedi cynyddu 
diddordeb benthycwyr. I’r gwrthwyneb, roedd eraill yn 
fwy gofalus oherwydd cyfyngiadau presennol (mewnol 
ac allanol), cyfraddau llog cymharol uchel ac ansicrwydd 
ynghylch argaeledd grantiau. 

Roedd lefelau hyder yng Nghymru gyfan (62%) yn wahanol 
iawn i Ogledd Iwerddon (53%) a'r Alban (85%), gan mai 
nhw hefyd oedd yr unig Wlad Ddatganoledig i fynegi 
amharodrwydd yn benodol yn eu gallu i sicrhau cyllid 
ychwanegol (9%) (Ffig B7.2).

Ffigur B7.2 

Hyder mewn cael mynediad at gyllid ychwanegol ar gyfer BBaChau yng Nghymru sy'n rhagweld y bydd ei 
angen dros y flwyddyn nesaf, yn ôl rhanbarth  
Meintiau sampl heb eu pwysoli: Cymru (79), Gogledd Iwerddon (281), Yr Alban (237).

8. Perfformiad busnes 
disgwyliedig
Roedd ychydig o dan hanner (48%) o 
fusnesau llai yng Nghymru yn disgwyl 
sefydlogrwydd yn y flwyddyn nesaf, tra bod 
3 o bob 10 (30%) yn disgwyl twf a'r gweddill 
yn disgwyl crebachiad, amodau masnachu 
anodd/risg o gau neu roeddent yn ansicr, 
ar 11%, 9% a 2% yn y drefn honno (Ffigur 
B8.1). Mae hyn yn adlewyrchu darlun ychydig 
yn fwy cadarnhaol nag arolwg 2024, lle'r 
oedd 26% yn disgwyl twf a 12% yn disgwyl 
perfformiad negyddol. 

Roedd y canlyniadau'n eithaf tebyg ar draws y pedwar 
rhanbarth, gyda'r unig wahaniaeth ystadegol arwyddocaol 
a ganfuwyd yn Ne-ddwyrain Cymru o ran disgwyliadau 
o sefydlogrwydd, lle nodwyd hynny gan y gyfran isaf o 
ymatebwyr (42%). Fodd bynnag, mynegodd busnesau llai 
yn y rhanbarth hwn ddisgwyliadau twf ar y gyfradd  
uchaf ar y cyd hefyd (34%) ochr yn ochr â'r rhai yn  
Ne-orllewin Cymru. Ar y llaw arall, roedd llai o ymatebwyr 

Ffigur B8.1 

Perfformiad disgwyliedig dros y 12 mis nesaf ar gyfer BBaChau yng Nghymru, fesul rhanbarth  
Meintiau sampl heb eu pwysoli: Cyfanswm Cymru (476), Gogledd Cymru (104), De-ddwyrain Cymru (190), De-orllewin Cymru (105), 
Canolbarth Cymru (77).

yng Nghanolbarth Cymru yn disgwyl twf o'i gymharu â 
rhanbarthau eraill Cymru, er iddynt fynegi'r gyfradd uchaf 
o sefydlogrwydd disgwyliedig, fel y crybwyllwyd gan 56%.

BBaChau yng Nghymru oedd y lleiaf optimistaidd ynghylch 
eu rhagolygon twf dros y 12 mis nesaf o'i gymharu â'r rhai 
yng Ngogledd Iwerddon a'r Alban (Ffig B8.2), er bod cyfran 
sylweddol uwch o ymatebwyr wedi nodi disgwyliad o 
sefydlogrwydd nag yn y ddwy genedl arall. Mae hyn yn 
gyson â chanlyniadau’r arolwg yn y ddwy flynedd flaenorol.

Ffigur B8.2 

Perfformiad disgwyliedig dros y 12 mis nesaf ar gyfer BBaChau yng Nghymru, Gogledd Iwerddon a'r Alban  
Meintiau sampl heb eu pwysoli: Cymru (476), Yr Alban (501), Gogledd Iwerddon (669).

9. Rhywedd a maint busnes a 
mynediad at gyllid yng Nghymru
Ar gyfer adroddiad eleni, am y tro cyntaf 
rydym wedi cynnal dadansoddiad ar fynediad 
at gyllid yng Nghymru o ran busnesau o dan 
arweiniad dynion, dan arweiniad menywod 
a maint busnesau, gan ddadansoddi data a 
gasglwyd dros y tair blynedd diwethaf. Bydd 
hyn yn archwilio'r defnydd o fath o gyllid, llif 
arian, yr angen am gyllid a disgwyliadau ar 
gyfer y flwyddyn i ddod. 

Dadansoddiad rhywedd

Mae rhywedd yn cael ei hunanadrodd gan yr ymatebydd i'r 
arolwg, sydd fel arfer yn un o arweinwyr y busnes. Ar gyfer 
y dadansoddiad hwn, dim ond cwestiynau lle cawsom 
nifer ddigonol o ymatebion ac ymatebion a dderbyniwyd 
gan y rhai a nododd eu bod yn 'wryw' neu'n 'fenyw' a 
gynhwyswyd gennym gan fod maint y sampl ar gyfer yr 
opsiynau eraill yn rhy fach i'w dadansoddi. 

Mae'r dadansoddiadau yn ôl math o gyllid yn fras debyg 
ar gyfer busnesau dan arweiniad dynion a menywod 
(Ffig B9.1). Ar draws y ddau rywedd, roedd y defnydd o 
gyllid wedi cynyddu yn 2025, gyda dim ond traean (33%) 
o'r ddau rywedd yn dweud nad oeddent yn defnyddio 
unrhyw opsiynau cyllid allanol, i lawr o 48% a 46% yn y 
drefn honno ar gyfer ymatebwyr gwrywaidd a benyw  
yn 2023.  

Cafodd y cynnydd yn y defnydd o gyllid gan ymatebwyr 
gwrywaidd ei yrru'n bennaf gan gynnydd amlwg yn y 
defnydd o gardiau credyd, i fyny o 25% yn 2024 i 34% 
yn 2025 ar gyfer dynion, ochr yn ochr â'r defnydd o 
orddrafftiau busnes (+6 pwynt canran) a chyllid asedau (+4 
pwynt canran). I’r gwrthwyneb, arhosodd defnydd benyw 
o gardiau credyd yn debyg dros y cyfnod o dair blynedd, 
gyda’r newid mwyaf amlwg yn y cynnydd yn y defnydd o 
orddrafftiau busnes, gan godi o 14% yn 2024 i 21% yn 2025, 
gan nad oedd unrhyw newidiadau mawr yn y defnydd o 
fathau eraill o gyllid. O ystyried y cynnydd yn nefnydd yr 
ymatebwyr benywaidd o opsiynau cyllid, ynghyd â'r diffyg 
defnydd ar draws yr opsiynau o'i gymharu â chymheiriaid 
gwrywaidd, gallai awgrymu bod yr ymatebwyr gwrywaidd 
yn fwy tebygol o ddefnyddio sawl math o gyllid. 

Mae dadansoddiad ychwanegol yn dangos canran is o 
ymatebwyr ar draws y ddau rywedd yn nodi anawsterau 
neu rwystrau wrth gael mynediad at gyllid yn 2025 o'i 
gymharu â 2023. Yn 2023, nododd 23% o ddynion a 
25% o fenywod anawsterau neu rwystrau, o'i gymharu 
â 20% a 16% yn 2025 yn y drefn honno. Ochr yn ochr 
â’r cynnydd yn y defnydd o gynhyrchion ariannol, 
mae hyn yn dangos bod mynediad at gyllid yn dangos 
arwyddion o welliant i arweinwyr busnes benywaidd. 
Yn ddiddorol, gostyngodd y rhwystr uchaf a roddwyd 
yn 2023 a 2024 o biwrocratiaeth/tâp coch i’r trydydd 
rheswm mwyaf cyffredin yn 2025, gan gael ei ddisodli gan 
anghymhwysedd/cael eu gwrthod ar gyfer y ddau ryw. 

Ffigur B9.1 

Defnydd o gyllid allanol ymhlith busnesau sydd wedi'u lleoli yng Nghymru, fesul rhywedd a fesul math o gyllid
Meintiau sampl heb eu pwysoli:  2023 (Gwryw = 324, Benyw = 173), 2024 (Gwryw = 319, Benyw = 180), 2025 (Gwryw = 336, Benyw = 140) 

Ffigur B.92 

Canfyddiadau o sefyllfa llif arian parod ymhlith busnesau sydd wedi'u lleoli yng Nghymru yn 2025, fesul rhywedd
Meintiau sampl heb eu pwysoli: Gwryw = 336, Benyw = 140

Mae Ffig B9.2 yn dangos dadansoddiad o gwestiwn 
newydd yn arolwg 2025 ar lif arian; felly, nid yw 
dadansoddiad o flwyddyn i flwyddyn yn bosibl. Yn 
gadarnhaol, nid yw llif arian busnes yn amrywio'n 
sylweddol fesul rhywedd. Er bod 19% o ymatebwyr 
gwrywaidd wedi nodi llif arian cryf o'i gymharu â 13% o 
ymatebwyr benywaidd, roedd 5 pwynt canran yn fwy o 
ymatebwyr benywaidd wedi nodi llif arian sefydlog a 2 
bwynt canran yn llai wedi nodi llif arian gwan, o'i gymharu 
ag ymatebwyr gwrywaidd. 

Ffigur B9.3 

Cyfran y BBaChau yng Nghymru sy'n rhagweld y bydd angen cyllid ychwanegol arnynt dros y flwyddyn nesaf, 
fesul rhywedd  
Meintiau sampl heb eu pwysoli:  2023 (Gwryw = 324, Benyw = 173), 2024 (Gwryw = 319, Benyw = 180), 2025 (Gwryw = 336, Benyw = 140) 

Er gwaethaf arwyddion y gallai fod llai o anawsterau 
neu rwystrau wrth gael mynediad at gyllid i ymatebwyr 
benywaidd, mae Ffig B9.3 yn dangos mai dim ond 13% 
sy'n disgwyl y bydd angen cyllid ychwanegol arnynt dros y 
flwyddyn nesaf, yr un fath ag a ddisgwyliwyd yn 2024 ac 
yn is nag yn 2023.  



Mae Ffig B9.4 yn dangos sut mae disgwyliadau ar draws 
blynyddoedd yn ôl rhywedd yn fras debyg, gyda 2025 yn 
dangos cynnydd yn y disgwyliad i fusnesau dan arweiniad 
ymatebwyr gwrywaidd a benywaidd dyfu'n gymedrol. Nid 
oes unrhyw newidiadau sylweddol wedi bod o flwyddyn i 
flwyddyn, sy'n dangos bod rhagolygon busnesau sy'n cael 
eu harwain gan ddynion a menywod yn parhau i fod yn 
unol â 2023 i raddau helaeth.

Perfformiad disgwyliedig dros y 12 mis nesaf ar gyfer BBaChau yng Nghymru, fesul rhanbarth    
Meintiau sampl heb eu pwysoli:  2023 (Gwryw = 324, Benyw = 173), 2024 (Gwryw = 319, Benyw = 180), 2025 (Gwryw = 336, Benyw = 140) 

Ffigur B9.5 

Defnydd o gyllid allanol ymhlith busnesau sydd wedi'u lleoli yng Nghymru, fesul maint y busnes a fesul math o gyllid
Meintiau sampl heb eu pwysoli: 2023 (1 – 90, 2-9 – 318, 10+ - 94), 2024 (1 - 112, 2-9 -296, 10+ -92), 2025 (1 - 116, 2-9 -281, 10+ -82)

Dadansoddiad maint busnes

Wrth i faint busnes gynyddu, mae'r defnydd o'r rhan fwyaf 
o fathau o gyllid yn cynyddu ym mhob un o'r tair blynedd 
diwethaf (Ffig B9.5). Yn arbennig, ar draws pob maint 
busnes, mae cyfran y cwmnïau nad ydynt yn defnyddio 
cyllid wedi gostwng rhwng 2024 a 2025, sy'n arwydd o 
fwy o ddefnydd o gyllid yn gyffredinol. Y cynnyrch sy'n 
tyfu gyflymaf fu cardiau credyd, y cynyddodd y defnydd 
ohonynt rhwng 2023 a 2025 o ddim ond 2 bwynt canran 
mewn cwmnïau ag un gweithiwr, ond 10 pwynt canran ar 
gyfer cwmnïau ag 1-9 o weithwyr a 16 pwynt canran ar 
gyfer cwmnïau â dros 10 o weithwyr.  

Byddai'r cynnydd cymharol mewn defnydd unigol o 
gynhyrchion gan gwmnïau mwy o'i gymharu â chwmnïau 
llai rhwng 2023 a 2025, ond gostyngiadau tebyg yn y 
defnydd cyffredinol o gynhyrchion, yn awgrymu bod 
cwmnïau mwy yn defnyddio gwahanol fathau o gyllid 
fwyfwy. Mae hyn yn rhesymegol o ystyried eu bod yn 
debygol o fod â mwy o raddfa ac felly byddant yn elwa o 
gael opsiynau cyllido mwy amrywiol.

Yn ddiddorol, ar draws pob maint busnes, mae cyfraddau'r 
rhai sydd wedi canfod unrhyw anawsterau neu rwystrau 
rhag cael mynediad at gyllid wedi aros yn eithaf tebyg dros 
y cyfnod o dair blynedd. Yn 2023, dywedodd pedwar o 
bob pump o'r ymatebwyr ar draws pob maint busnes nad 
oeddent yn gwybod, nad oedd unrhyw rai neu nad oedd 

Ffigur B9.6 

Canfyddiadau o sefyllfa llif arian parod ymhlith busnesau sydd wedi'u lleoli yng Nghymru yn 2025, fesul maint y busnes
Maint sampl heb ei bwysoli: 1 - 116, 2-9 - 281, 10+ - 82

yn berthnasol. Erbyn 2025, roedd y ffigur hwn wedi gwella 
ychydig ar gyfer busnesau ag un gweithiwr (i fyny 3 pwynt 
canran) a 10+ o weithwyr (i fyny 5 pwynt canran) ond 
arhosodd yr un fath ar gyfer busnesau â 2-9 o weithwyr. 
Yn debyg i'r dystiolaeth yn ôl rhywedd, symudodd y prif 
resymau a roddwyd dros anawsterau o fiwrocratiaeth/tâp 
coch yn 2023 i anghymhwysedd/cael eu gwrthod yn 2025, 
er bod amharodrwydd i fenthyca gan fanciau wedi gweld 
cynnydd bach ar gyfer cwmnïau â 2-9 o weithwyr. 

Mae Ffig B9.6 yn dangos, i gwmnïau sydd ag un gweithiwr, 
fod llif arian yn arbennig o heriol, gyda dim ond 7% yn 
dweud ei fod yn gryf, o'i gymharu â 20% a 6% yn dweud 
gwan a chritigol yn y drefn honno. I'r gwrthwyneb, nid 
oedd gan yr un o'r cwmnïau â 10+ o weithwyr lif arian 
critigol, gyda 24% yn dweud ei fod yn gryf. Mae llif arian 
parod sefydlog ar y cyfan yn gyson ar draws maint y 
busnes. Gall defnyddio opsiynau cyllid gynyddu llif arian, 
fel y mae Ffig B9.5 yn dangos bod cwmnïau sydd â 2-9 a 
10+ o weithwyr yn fwy tebygol o ddefnyddio cyllid ac ar 
gyfradd uwch. Nodwyd hefyd sut roedd eu defnydd o 
opsiynau cyllid, er enghraifft cardiau credyd, wedi cynyddu 
mwy na busnesau ag un gweithiwr ers 2023. 

O ystyried nad yw cwmnïau ag un gweithiwr i bob golwg 
yn wynebu mwy o anawsterau wrth gael mynediad at 
gyllid, mae'n bosibl nad ydynt yn ymwybodol o opsiynau 
i gynyddu eu llif arian neu eu bod yn fwy amharod i gael 
mynediad at gyllid allanol.

Ffigur B9.7 

Cyfran y BBaChau yng Nghymru sy'n rhagweld y bydd angen cyllid ychwanegol arnynt dros y flwyddyn nesaf, 
fesul rhywedd  
Meintiau sampl heb eu pwysoli: 2023 (1 – 90, 2-9 – 318, 10+ - 94), 2024 (1 - 112, 2-9 -296, 10+ -92), 2025 (1 - 116, 2-9 -281, 10+ -82)

Er eu bod yn fwy tebygol o gael problemau llif arian, mae 
cwmnïau sydd ag un gweithiwr yn llawer llai tebygol o fod 
ag angen cyllid ychwanegol yn y 12 mis nesaf. Dim ond 
10% o'r busnesau hyn sy'n debygol o wneud hynny, ffigur 
cyson ers 2023, llawer llai na'r 26% sy'n ystyried bod eu llif 
arian yn wan neu'n gritigol. Ar gyfer busnesau gyda 2-9 o 
weithwyr, mae mwy o fusnesau (18%) yn rhagweld y bydd 
angen cyllid yn ystod y 12 mis nesaf nag yn 2023 (14%) yn 
dilyn cynnydd sydyn yn 2024 (Ffig B9.7). Mae cwmnïau 
sydd â 10+ o weithwyr wedi gweld gostyngiad yn y 
gofyniad am gyllid ychwanegol rhwng 2023 a 2025. Gallai 
hyn fod oherwydd eu cyfraddau manteisio ar gyllid sydd 
eisoes wedi cynyddu rhwng 2023 a 2025 fel y dangosir yn 
Ffigur B.95.

Ffigur B9.8 

Perfformiad disgwyliedig dros y 12 mis nesaf ar gyfer BBaChau yng Nghymru, fesul maint busnes  
Meintiau sampl heb eu pwysoli: 2023 (1 – 90, 2-9 – 318, 10+ - 94), 2024 (1- 112, 2-9 -296, 10+ -92), 2025 (1- 116, 2-9 -281, 10+ -82)

Sylwch: Nid yw 'ddim yn gwybod' a 'heb ateb' wedi'u cynnwys yn 
Ffig B9.3 na Ffig B9.7.

Gallai'r angen am lai o gyllid ychwanegol hefyd fod yn 
gysylltiedig â rhagolygon mwy cadarnhaol ar berfformiad 
am y flwyddyn nesaf ar gyfer cwmnïau sydd â 10+ o 
weithwyr. Mae Ffig B9.8 yn dangos sut y disgwylir i 38% 
o'r cwmnïau hyn dyfu'n gymedrol, er mai dim ond 1% sy'n 
disgwyl twf sylweddol.

Mewn cymhariaeth, mae cwmnïau ag un gweithiwr yn 
rhagweld blwyddyn anodd o'u blaenau, gyda mwy o 
fusnesau (17%) yn disgwyl masnachu ag anhawster neu y 
byddant mewn perygl o gau yn hytrach na thyfu'n gymedrol 
(16%), tra bod 15% yn disgwyl crebachu'n gymedrol. Gallai 
hyn gysylltu â'r problemau llif arian a grybwyllwyd uchod ac 
amgylchedd economaidd ansicr. Yn y cyfamser, roedd gan 
gwmnïau â 2-9 o weithwyr ragolygon gwell flwyddyn ar ôl 
blwyddyn rhwng 2023 a 2025.



Cydnabyddiaethau Cynhyrchwyd yr adroddiad hwn ynghyd â'i 
ddadansoddiad cysylltiedig gan Fanc Busnes Prydain 
mewn cydweithrediad â Dirnad Economi Cymru, gyda 
diolch i Sian Price. Hoffem ddiolch i'r cydawduron 
Irvine Mwiti a Dominic Prendergast, yn Nhîm 
Economeg Banc Busnes Prydain a Susan Nightingale 
a Jessica Phillips-Harris, yn Nhîm Rhwydwaith Banc 
Busnes Prydain y DU. Hoffem hefyd ddiolch i bawb 
a gymerodd ran yn ein trafodaeth grŵp ffocws ac 
Asiantaeth Ymchwil Beaufort.

Atodiad 1: 
Set cwestiynau 
a newidynnau 
wedi'u 
dadansoddi

Trosolwg a disgrifiad o newidynnau/cwestiynau arolwg Omnibus Cymru
Enw newidyn/Cwestiwn arolwg Disgrifiad

C1 – A yw eich busnes yn defnyddio unrhyw un o'r opsiynau  
cyllido canlynol ar hyn o bryd?

A oedd y busnes yn defnyddio unrhyw un o'r mathau cyllid canlynol ar adeg y cyfweliad: cyllid asedau; gorddrafftiau busnes; benthyciadau Covid-19; cardiau credyd; 
grantiau; cyllid anfonebau; cynhyrchion benthyciad eraill; dim un o'r uchod.

C2 – Pa anawsterau neu rwystrau, os o gwbl, (gwirioneddol neu 
ganfyddedig) ydych chi wedi’u profi wrth gael mynediad at gyllid?

Unrhyw rwystrau rhag cael mynediad at gyllid yr oedd y busnes wedi'u profi; casglwyd atebion mewn fformat agored ac yna cawsant eu codio i 22 categori. 

C3 – Sut fyddech chi'n disgrifio sefyllfa llif arian cyfredol  
eich busnes?

Y graddau yr oedd y busnes yn ystyried sefyllfa llif arian cyfredol eu busnes, wedi'i raddio ar raddfa 4 pwynt o gryf i gritigol. 

C4 – A yw'n debygol y bydd angen cyllid ychwanegol arnoch ar 
gyfer eich busnes, yn ystod y 12 mis nesaf?

A oedd y busnes yn rhagweld angen cyllid dros y 12 mis yn dilyn y cyfweliad, gan gynnwys amrediad maint amcangyfrifedig  
(llai na £10k; £10-£50k; £100k i £250k; £250k i £1m; mwy na £1m). 

C5 – Pa fath o gyllid ydych chi'n rhagweld y byddwch  
chi'n ei gyrchu?

A oedd y busnes yn rhagweld defnyddio unrhyw un o'r mathau o gyllid canlynol i ddiwallu ei anghenion ariannu ychwanegol: cyllid asedau; gorddrafftiau busnes; 
benthyciadau busnes; cardiau credyd; grantiau; cyllid anfonebau neu gynnyrch cyfalaf gweithio arall; arall.

C6 – Beth ydych chi'n bwriadu defnyddio'r cyllid hwn ar ei gyfer?
A oedd y busnes yn rhagweld defnyddio unrhyw un o'r dulliau cyllido ychwanegol a gyrchwyd at y dibenion canlynol: cyfalaf gweithio (cyflenwadau/costau gweithredol/
datblygu busnes); cyfalaf (offer/safle/meddalwedd newydd); buddsoddiad (ymchwil/gwella prosesau/gwaith cynnal a chadw sylweddol); ailgyllido neu reoli dyled 
bresennol; datgarboneiddio gweithrediadau/pontio i sero net; arall.

C7 – Pa mor hyderus ydych chi y byddwch chi’n gallu cael 
mynediad at gyllid ychwanegol ar gyfer eich busnes?

Hyder yng ngallu'r busnes i gael mynediad at y cyllid ychwanegol sydd ei angen, wedi'i raddio ar raddfa 4 pwynt o 1= Ddim yn hyderus o gwbl 4= Hyderus iawn

C8 – Sut ydych chi'n rhagweld y bydd eich busnes yn perfformio 
yn ystod y flwyddyn nesaf?

A oedd y busnes yn rhagweld y byddai eu perfformiad dros y 12 mis yn dilyn y cyfweliad yn ffitio un o'r categorïau canlynol: tyfu'n sylweddol; tyfu'n gymedrol; aros yn 
sefydlog; crebachu'n gymedrol; crebachu'n sylweddol; masnachu ag anhawster; mewn perygl o gau.

Awdurdod Lleol
Yr Awdurdod Lleol lle'r oedd y busnes wedi'i leoli adeg y cyfweliad. Yna defnyddiwyd yr wybodaeth hon i ddynodi ymatebwyr i un o bedwar rhanbarth daearyddol yng 
Nghymru (De-ddwyrain Cymru; De-orllewin Cymru; Canolbarth Cymru; Gogledd Cymru), a ddisgrifir ymhellach yn y Trosolwg Rhanbarthau - Cymru.

Nifer y gweithwyr
Amrediad ar gyfer yr holl weithwyr rhan-amser a llawn amser sydd wedi'u cyflogi'n barhaol yn lleoliad enwol y busnes, gan gynnwys yr ymatebydd  
(1 gweithiwr: 2-9 gweithiwr, 10+ gweithiwr).

(parhad)

Trosolwg a disgrifiad o newidynnau/cwestiynau arolwg Omnibus Cymru
Enw newidyn/Cwestiwn arolwg Disgrifiad

Grŵp gweithgareddau

Prif sector gweithredu'r busnes ar adeg y cyfweliad, yn seiliedig ar ddosbarthiad adran SIC 2007.  
Yna cafodd yr atebion eu crynhoi ymhellach i'r macro-sectorau canlynol: amaethyddiaeth, mwyngloddio a chyfleustodau (adrannau ABDE o SIC 2007); adeiladu/
trafnidiaeth (FHJ.61 yn unig); cyfanwerthu/manwerthu (G); gwestai a gwasanaethau eraill (I, J.58-59-60 yn unig, R, S.95-96 yn unig); gweithgynhyrchu (C); gwasanaethau 
cyllid a busnes (J. 62-63 yn unig, K, LM N).

Trosiant Amrediad trosiant ar gyfer y flwyddyn ariannol ddiwethaf, mewn perthynas â lleoliad enwol y busnes yn unig (o dan £100k: E101k-£500k; £500k+).

Pryd y dechreuodd Yr amrediad amser y sefydlwyd y busnes ynddo, o'i gymharu ag amser y cyfweliad (20 mlynedd yn ôl neu lai: 20-40 mlynedd yn ôl; 40+ mlynedd yn ôl)

Strwythur busnes Statws cyfreithiol y busnes sy'n ymateb (masnachwr unigol; partneriaeth; cwmni cyfyngedig)

Rhywedd (ymatebydd) Rhywedd yr ymatebydd (gwryw; benyw; arall/gwell gennyf beidio â dweud)

Rhywedd (tîm rheoli) Cymysgedd rhywedd ymhlith tîm Perchnogion/Partneriaid/Cyfarwyddwyr y busnes a ymatebodd (pob un gwryw, pob un benyw, neu gymysg)

Grŵp ethnig Grŵp ethnig yr ymatebydd (gwyn; grwpiau ethnig cymysg neu luosog; Asiaidd neu Asiaidd Prydeinig: Du Affricanaidd, Caribïaidd neu Ddu Prydeinig; grŵp ethnig arall)

Mae'r arolwg hwn yn darparu sampl mwy 
o ymatebion ar gyfer Cymru nag a fyddai'n 
bosibl ei gasglu drwy arolygon ledled y DU 
(sydd â chyfyngiadau mwy o ran maint y 
gwaith maes y gallant ei gwblhau mewn 
unrhyw genedl a rhanbarth unigol yn y DU). 
Felly, mae'n darparu cyfleoedd digynsail 
i ddadansoddi tirwedd cyllid BBaChau 
Cymru ar lefel fanwl iawn.

Er gwaethaf y maint sampl mawr hwn, mae'r data yn 
dal i fod yn destun amrediad o gyfyngiadau. Yn gyntaf, 
po fwyaf manwl yw'r dadansoddiad, y mwyaf yw'r risg 
o dynnu casgliadau is-optimaidd yn seiliedig ar feintiau 
sampl annigonol.

Er enghraifft, gall dadgyfuno cwestiwn gyda chwe opsiwn 
ateb ar draws pedwar rhanbarth o Gymru arwain at 
rannu'r 476 o ymatebion yn 16 pwynt data, a gall rhai neu'r 
cyfan ohonynt gynnwys llai na 10 ymateb yr un. Gall hyn 
wneud dehongliad o'r data ar lefelau mor fanwl yn ansicr.

Er mwyn cynorthwyo dehongli, rydym felly'n profi ein 
holl gymariaethau am arwyddocâd ystadegol ac yn 
rhannu'r wybodaeth hon yn ôl yr angen drwy gydol y 
dadansoddiad. Rydym yn disgrifio cymariaethau fel rhai 

ystadegol arwyddocaol pan allwn sefydlu (gyda lefel 
resymol o hyder) bod unrhyw wahaniaethau a ganfyddir 
ar draws categorïau yn sampl yr arolwg yn adlewyrchu 
gwahaniaethau gwirioneddol ym mhoblogaeth y busnes, 
yn hytrach na "sŵn" o amherffeithrwydd samplu neu 
ffynonellau eraill o ragfarn arolwg.

Mae hyn yn golygu goblygiadau pwysig ar gyfer llywio 
adroddiad. Yn benodol, dylid ystyried siartiau bob amser 
ochr yn ochr â'r sylwadau a'r anodiadau data cysylltiedig, 
gan y byddant yn egluro pa rai o'r gwahaniaethau mewn 
gwerthoedd sy'n weladwy yn y siart sy'n debygol o 
adlewyrchu gwahaniaethau gwirioneddol ym mhoblogaeth 
BBaChau, a pha rai nad ydynt.

Mae cafeatau hefyd yn berthnasol i'r cymariaethau ag 
arolygon tebyg o wledydd datganoledig eraill y DU. Er ein 
bod wedi gwneud pob ymdrech i gasglu data mewn ffordd 
gyson ledled Cymru, Gogledd Iwerddon a'r Alban, mae rhai 
gwahaniaethau methodolegol bach yng nghynllun, samplu 
a gweinyddu pob arolwg, sy'n ei gwneud hi'n hanfodol i 
ddarllenwyr adolygu'r adran "methodoleg y prosiect" sydd 
wedi'i chynnwys ar ddechrau pob adroddiad. O ganlyniad, 
rydym yn cymryd dull gofalus o gymharu canlyniadau ar 
draws y tair gwlad, gan ganolbwyntio ar y gwahaniaethau 
ehangach yn unig.

Banc Datblygu Cymru Cyf yw cwmni daliannol y Grŵp sy'n masnachu fel Banc Datblygu Cymru. Mae'r Grŵp yn cynnwys nifer o is-gwmnïau sydd 
wedi'u cofrestru ag enwau gan gynnwys y llythrennau cyntaf DBW. Mae Banc Datblygu Cymru Cyf yn gwmni cyllid datblygu sy'n eiddo llwyr i 
Weinidogion Cymru ac nid yw wedi'i awdurdodi na'i reoleiddio gan yr Awdurdod Rheoleiddio Darbodus (PRA) na'r Awdurdod Ymddygiad Ariannol 
(FCA). Mae gan Fanc Datblygu Cymru dri is-gwmni sydd wedi'u hawdurdodi a'u rheoleiddio gan yr FCA. Sylwch nad yw Banc Datblygu Cymru Cyf 
nac unrhyw un o'i is-gwmnïau yn sefydliadau bancio nac yn gweithredu fel y cyfryw. Mae hyn yn golygu nad yw'r un o endidau'r grŵp yn gallu derbyn 
blaendaliadau gan y cyhoedd. Mae siart strwythur cyfreithiol cyflawn ar gyfer Banc Datblygu Cymru Cyf i'w weld yn www.developmentbank.wales. 
Mae Dirnad Economi Cymru yn rhan o Grŵp Banc Datblygu Cymru.

British Business Bank ccc, wedi'i gofrestru yng Nghymru a Lloegr, rhif cofrestru 08616013, swyddfa gofrestredig Steel City House, West Street, 
Sheffield, S1 2GQ, banc datblygu sy'n eiddo llwyr i Lywodraeth EF. Nid sefydliadau bancio yw ef a'i is-gwmnïau ac nid ydynt yn gweithredu fel y 
cyfryw. Ac eithrio BBB Investment Services Limited, nid ydynt wedi'u hawdurdodi na'u rheoleiddio gan yr Awdurdod Rheoleiddio Darbodus na'r 
Awdurdod Ymddygiad Ariannol. Mae BBB Investment Services Limited wedi'i awdurdodi a'i reoleiddio gan yr Awdurdod Ymddygiad Ariannol. Mae 
siart strwythur cyfreithiol cyflawn ar gyfer y grŵp ar gael yn www.british-business-bank.co.uk.

Mae British Business Bank ccc wedi gwneud pob ymdrech i ddefnyddio gwybodaeth a dadansoddiad dibynadwy, cyfoes a chynhwysfawr, ond ni 
wneir unrhyw gynrychiolaeth, yn benodol nac ymhlyg, gan British Business Bank ccc na'i is-gwmnïau ynghylch cyflawnrwydd na chywirdeb unrhyw 
ffeithiau neu farn sydd wedi'u cynnwys yn yr adroddiad hwn. Dylai derbynwyr geisio eu cyngor cyfreithiol, ariannol, treth, cyfrifyddu neu reoleiddiol 
annibynnol eu hunain cyn gwneud unrhyw benderfyniad yn seiliedig ar yr wybodaeth a gynhwysir yma. Nid cyngor buddsoddi yw'r adroddiad hwn. 
Nid yw British Business Bank ccc a'i is-gwmnïau yn derbyn unrhyw atebolrwydd am unrhyw golled sy'n deillio o unrhyw gamau a gymerwyd neu a 
ymataliwyd rhagddynt o ganlyniad i'r wybodaeth a gynhwysir yn yr adroddiad hwn.

https://bancdatblygu.cymru/dirnad-economi-cymru

